
हमारे रचनाकारों ने अपनी रचनात्मक सोच और लेखन कौशल को प्रदर्शित करते हुए लेखन के  कु छ अद्भुत अंश प्रस्तुत
किए हैं। इस संस्करण में शामिल कार्य अत्यंत सरल हैं, लेकिन निश्चित रूप से एक बच्चे की विचार प्रक्रिया और उसकी
स्वयंसिद्ध रचनात्मक सोच में झाँकने का अवसर प्रदान करता है। इन उत्साही रचनाकारों की रचनाओं के  माध्यम से,
उनकी भावाभिव्यक्ति का आस्वादन करना वास्तव में एक प्यारा अनुभव है। 

जागरण का मुख्य संपादक होने के  नाते, मैं अपने विद्यालय के  प्रधानाचार्य डॉ. विधुके श विमल जी हार्दिक का आभार
व्यक्त करना चाहता हूँ, जिन्होंने हमेशा ही बच्चों की रचनात्मकता को एक अभिभावक की भाँति सदैव ही प्रस्फु टित
होने में मार्गदर्शक की भूमिका का निर्वहन किया है। मैं हिंदी विभाग, असमीया विभाग एवं बांग्ला भाषा विभाग के
समस्त गुरुजनों का भी हृदय से आभारी हूँ, जिन्होंने हमारे नवोदित रचनाकारों को रचनात्मकता के  लिए प्रेरित एवं
प्रोत्साहित किया। मुझे पूर्ण विश्वास है कि आप हमारे साथी रचनाकारों के  इन प्रयासों को अपने हृदय में स्थान देंगे।

प्रिय सुधी पाठकगण,

जागरण पत्रिका के  द्वारा एक बार पुनः आपसे जुड़ते हुए हमें अपार
प्रसन्नता का अनुभव हो रहा है। इस कठिन समय में भी हमने अपार
धैर्य का परिचय देते हुए शाब्दिक एवं भावनात्मक रचनात्मकता के
प्रवाह को थमने नहीं दिया है। शब्द शक्तिशाली होते हैं, शब्द जादुई
होते हैं तथा शब्द, दिल और आत्मा पर एक अमिट छाप छोड़ते हैं।
शब्द, मौखिक या लिखित, विचारों को बदल सकते हैं और विचारों
को एक नया आकार भी दे सकते हैं। कविताओं, कहानियों एवं
बहुरंगी भावाभिव्यक्तियों की एक दुनिया लेकर हम आपके  साथ
जुड़ने के  लिए प्रस्तुत हैं।

मेरे पापा

मेरे प्यारे-प्यारे पापा,

मेरे दिल में रहते पापा।

मेरी हर खुशियों की खातिर,

सब कु छ ही सह जाते पापा।

पूरी करते हर एक इच्छा,

उनके  जैसा नहीं कोई अच्छा।

मम्मी जब भी डाँट लगातीं,

प्यार जताते मेरे पापा।

सब कु छ हमें दिलाते पापा,

किस्से खूब सुनाते पापा।

हर एक जगह घुमाते पापा,

सबको बहुत हँसाते पापा।

मेरे प्यारे बादल बरसो,

सबकी प्यास बुझा दो।

गरमी से तपती धरती की,

आकु लता दूर भगा दो।

खेतों में फसलें कहती हैं,

उनको तुम नहला दो।

बागों की कलियाँ कहती हैं,

उनको फू ल बना दो।

वन में मोर नाचकर कहता,

गगन में शोर मचा दो।

पपीहा टेर-टेर कर कहता,

जल से मिलन करा दो।

मेढक टर्र-टर्र कर कहता,

तालों को भरवा दो।

बचपन कहता बरस जोर से, 

कागज की नाव चला दो।

मेरे प्यारे बादल

तनिष्का सर्राफ
कक्षा – आठवीं




अहान सरावगी
कक्षा – आठवीं

जिसके  अनगिनत पन्नों में,

अभी भी बाकी हैं, कई अधूरे हिसाब;

वहीं कहीं मिलेंगे

सोए हुए कई ख्व़ाब।

ख्व़ाबों को पूरा करने के  लिए

भरसक मेहनत लगेगी,

ज़िंदगी भी एक सोना है

जो जितनी तपेगी, उतनी चमके गी।

कई लोग इससे डरकर

रणक्षेत्र छोड़ जाते हैं,

वहीं कु छ कर्मयोद्धा

निर्धारित लक्ष्य पाने को

जान भी दाँव पर लगाते हैं।

ज़िंदगी उन्हीं वीरों को चुनती है,

उन पर नाज़ करती है,

जो सब कु छ कर गुज़रते हैं

ज़िंदगी खुशी-खुशी 

औरों के  नाम करते हैं।

सबसे सुंदर सबसे प्यारी,

मेरी माँ है सबसे न्यारी।

माँ के  बिन हर पल है सूना,

मेरी माँ है एक नगीना।

हर एक मर्ज की तू ही दवा है,

मेरे लिए बस तू ही दुआ है।

तेरी वाणी मन को भाती,

माँ तू ही सपनों में आती।

सारे दुःख को सह लेती है,

बच्चों को खुशियाँ देती है।

मेरी चोट का दर्द, तूने सहा है,

दुःखों को अपने, कभी ना कहा है।

अपने सपनों को त्यागकर,

तूने रिश्ते संजोए हैं।

माँ की याद आने पर, 

हम छिप-छिप कर रोए हैं। 

माँ की महानता के  लिए

कोई शब्द नहीं होता,

माँ के  ऋण से मुक्त

बच्चा जीवन भर नहीं होता।

ज़िंदगी की किताब मेरी माँ



ऋचा बसाइमोइत
कक्षा – दसवीं हिंमाशी मलिक

कक्षा – दसवीं

चंदा मामा गोल मटोल

सबके  मन को रहे टटोल।

सूरज छिपते ही आ जाते

तारों की बारात सजाते।

स्वच्छ चाँदनी को बिखराते,

सबका मन शीतल कर जाते।

सदा समय से नभ में आते

बच्चों के  मन को बहलाते।

कभी बादलों में छिप जाते,

कभी उभरकर छत पर आते।

चंदा मामा

चेन्मई चैंग
कक्षा - आठवीं




चेन्मई चैंग
कक्षा – सातवीं

देखो धरती करे पुकार

बंद करो अब अत्याचार

पानी को दूषित कर डाला

जीवन पर छाया अँधियारा। 

स्वच्छ न रखते अपनी धरती

खेत हो रहे हैं सब परती

बड़े-बड़े उद्योग लगाते

उसकी गंदगी यहाँ बहाते।

ध्यान न रखते साफ-सफाई

इनको समझ न आता भाई

जब तक दुर्गुण ध्वस्त न होंगे

तब तक हम सब स्वस्थ न होंगे।

धरती की पुकार

क्या हम सच में आज़ाद हैं ?

क्या हम सच में आज़ाद हैं ?

या अपने ही घमंड के  शिकार हैं।

क्या हम सच में आज़ाद हैं ?

या भ्रष्टाचार में फँ से हुए समाज हैं।

क्या हम सच में आज़ाद हैं ?

या अभी भी हममें लिंग भेद के  विकार हैं ?

क्या हम सच में आज़ाद हैं ?

या आज़ादी के  दिवास्वप्न के  शिकार हैं।

आकांक्षा कु मार
कक्षा - नवमीं



के दारनाथ त्रासदी अब तक की सबसे वीभत्स घटनाओं में से
एक है। यह घटना 16 जून 2013 को के दारनाथ घाटी में
प्रलय बनकर आई और न जाने कितने लोग काल के  गाल में
समा गए। कु छ सोते हुए, कु छ जागते हुए नदियों में जल-
समाधि ले गए। सुरक्षित रहा तो बस, के दारनाथ मंदिर जो
आज भी आस्था, परंपरा और विश्वास की अलख जगाए है।

साभार - श्रीमान संजय कु मार दीक्षित 

बचपन भी कितना हसीन था,

न किसी के  आने की खुशी,

न किसी के  जाने का ग़म।

हर किसी एक पल को,

हँसी-खुशी के  साथ हमेशा,

जी लिया करते थे हम।

ना जाने कहाँ खो गए वो दिन,

जिनसे हमें बहुत प्यार था,

यूँ ही लगता है हमें,

जैसे कल ही तो आया था।

बीत गए दिन बचपन के

रशीदा डोडिया
कक्षा – सातवीं

नीव के जरीवाल
कक्षा – आठवीं




धरती हमारी माता है,

इससे अटूट नाता है,

कण-कण में इसके  आकर्षण,

तृण-तृण में फै ला सम्मोहन।

ऊँ चे पहाड़ों से शोभा,

नदियों ने सबका मन मोहा,

खेतों में फै ली हरियाली,

चलती हवा है मतवाली।

बागों में चिड़ियों का रहना,

झरनों से पानी का बहना,

खाने को मिलते हैं सब फल,

धरती के  बिना जीवन निष्फल।

धरती ने दिया सबको जीवन, 

वसुधा का ऋणी है मेरा मन,

तन से कठोर मन से कोमल,

देती सबको मेहनत का फल।

धरती



एक कटोरी भरकर मेरी

जल्दी आना जी, 

आस लगाए बैठे  हैं हम

मत तरसाना जी

सूरज जल्दी आना जी।

जमकर बैठा यहाँ कु हासा

आर-पार न दिखता है,

दूर भगा कर घना अँधेरा

सब कु छ दिखलाना जी

सूरज जल्दी आना जी।

कल की बारिश में भीगे सब

कपड़े अंदर फै ले हैं,

बाहर फै ली गली में कीचड़

जल्द सुखाना जी

सूरज जल्दी आना जी। 

बचपन में घर अंदर बैठे

कै से समय बिताएंगे,

हम बच्चों की करुण दशा पर

ना कतराना जी

सूरज जल्दी आना जी।

सूरज जल्दी आना जी

डेलिशा मोदगिल
कक्षा – सातवीं




मैंने ईश्वर को धरती पर

अवतरित होते देखा है,

मंदिर मे नहीं , मस्ज़िद में नहीं

चिकित्सक के  रूप में देखा है।

बिना किसी से भेद किए

हर बीमारी से लड़े हैं,

त्योहार त्याग, दिन-रात जगें

कर्त्तव्य के  पथ पर खड़े हैं।

घर-परिवार से दूर रहकर

जन-सेवा को धर्म माना है,

कोरोना से इस जंग में तुमने

जीत दिलवाना ठाना है।

अनदेखे दुश्मन से लड़ते

तुम्हें मरते-मिटते देखा है,

कितने ही संकट में तुमको

सदा जूझते देखा है।

नतमस्तक हैं तेरे आगे

ऐसा बलिदान नहीं देखा,

जीवन के  झंझावातों में

तुम-सा इंसान नहीं देखा।

अंवेषण कर तुम औषधि का

वायरस को मार भगाओगे,

जैसे जीती हैं अन्य जंग

इस युद्ध में विजय दिलाओगे।
कोरोना योद्धा

सफ़े द कोट पहने परिश्रावक लिए

धरती के  यही फरिश्ते हैं,

जान हथेली पर लिए

तैयार हमेशा रहते हैं।

आरव जैन
कक्षा – बारहवीं






आओ मिलकर हाथ बढ़ाएँ

इस महामारी को दूर भगाएँ

रखें हौसला खुद पर हम सब

दुनिया को एक दिशा दिखाएँ।

आओ मिलकर साथ चलेंगे

कमज़ोरों की मदद करेंगे

जो सब बिछड़ गए अपनों से

अपने बन हम साथ रहेंगे।

आओ मिल एकता दिखाएँ

भ्रष्टाचार को सबक सिखाएँ

जो करते हैं तंग किसी को

उसको सच्ची राह दिखाएँ।

कठिन समय में सब जुट जाएँ

देशप्रेम की अलख जगाएँ

कायरता का फें क के  चोला

कर्मठता का बिगुल बजाएँ।

आओ मिलकर चलें

यशश्री टिबरीवाल
कक्षा - दसवीं

माँ धरती है, 

माँ ही नभ है

माँ है, तो सब है

माँ धरती पर रब है।

माँ, कामों की गठरी है

माँ, प्यार की मठरी है

माँ जन्म ही नहीं देती

पोषण भी करती है।

माँ गंगा है

माँ धाय है

बच्चों की चिंताओं का

एकमात्र उपाय है।

माँ की ममता में

बहुत ही दम है

दुनिया की हर उमंग

उसके  आगे कम है।

ममता की राह को

कोई बाँध रोक नहीं सकता

ममता की कीमत को

कोई भी चुका नहीं सकता।

माँ की सेवा कर लोगे

अगर सुबह और शाम

घर बैठे  मिल जाएँगे

तुमको चारो धाम।

मेरी माँ

कसक लाढा
कक्षा - आठवीं






मुझे कोई फर्क  नहीं कि सब क्या कहेंगे,

मुझे किसी से उम्मीद नहीं कि सब क्या करेंगे। 

आज समय है आगे बढ़ने का, जीवन में कु छ नया

गढ़ने का, 

आज समय नहीं सोने का, न रोने का, न ही

जीवन में कु छ खोने का, 

हम मुसाफिर बन, जीवन में आगे बढ़ने की सोच

पूरा करेंगे,

अपने अंदर ज्ञान की लौ जला, नित अपने पथ पर

आगे बढ़ेंगे। 

मुझे कोई फर्क  नहीं कि सब क्या कहेंगे, मुझ पर

क्या बात गढ़ेंगे,

ज्ञान की चिंगारी में जल तप कर सोना बनेंगे,

अपने कर्मों से इतिहास रचेंगे। 

खुद नाविक बन जीवन सागर हम पार करेंगे,

तूफानों से नहीं डरेंगे,

पाकर बड़ों का आशीष औ स्नेह, अपना पथ हम

खुद तय करेंगे। 

हम जीवन की ऊँ चाइयों पर, निडर चढ़ेंगे, गिरने

से ना डरेंगे,

आशाओं के  दीपक ले हम खूब पढ़ेंगे, सामाजिक

कु रीतियों से हम खुद लड़ेंगे। 

मुझे कोई फर्क  नहीं कि सब क्या कहेंगे, मुझ पर

क्या बात गढ़ेंगे ।

नारी को देवी मान, उसे हर घर पूजा जाएगा । 

वह युग जल्दी ही आएगा । 

नारी की स्नेह सुधा पीकर ही तो सारा जग पलता है । 

शिशु बनकर मानव का मन गोदी में पड़ा मचलता है ।। 

निज रक्त पिला पोषण कर, भरती सबमें अपना मधुर प्राण । 

जग के  दुख तापों से, हँस-हँस कर देती है सबका कल्याण ॥ 

नारी के  इन अनुदानों का, प्रतिदान चुकाया जाएगा । 

वह युग जल्दी ही  आएगा । 

बस उसकी एक दृष्टि से ही जीवन अध्याय बदला करते हैं ।    

नहीं  है नारी अब दबी हुई, हम उसका गौरव अब करते हैं ।

जब थका हारा-सा मानव , पथ बीच कभी रूक जाता है । 

तब साहस भरती है नारी, पथिक राह तब पाता है ।  

सम्मान नारियों का करना, सबको सिखलाया जाएगा । 

वह युग जल्दी ही आएगा । 

वह सह लेती कष्ट स्वयं ही, देती है सबको सुविधाएँ । 

उसकी आँचल की छाया में, तृण बन जाती सारी बाधाएँ । 

देती है शक्ति अपरिमित, माँ की प्यारी मीठी वाणी । 

यही देती पूर्णता जीवन को, बन सदा सर्वदा कल्याणी । 

सब समझें नारी की गरिमा, वह ज्ञान जगाया जाएगा । 

वह युग जल्दी ही आएगा । 

मुझे कोई फर्क  नहीं 

अनिल कु मार यादव 
           हिन्दी शिक्षक

अनन्या यादव 
कक्षा – छठवीं

वह युग जल्दी आएगा



सूरज आया, सूरज आया
साथ में अपने रोशनी लाया।
सूरज देखके  चिड़ियाँ गातीं
डाल-डाल पर दौड़ लगातीं।
सूरज देख कमल खिल जाता
हर एक मानव के  मन भाता।
सूरज दूर भगाए अँधेरा
इसका बहुत ही दूर बसेरा।
सूरज सरदी दूर भगाता
जाड़े से राहत दिलवाता।
शाम को सूरज जब छिप जाता
देख अँधेरा मन घबराता।

है लगता जो चाहा पाऊँ गी इस मेहनत से,
आखिर मेहनत के  बल पर ही तो,
चलती है इस दुनिया की गाड़ी , 
जो इसे न समझे वह है अनाड़ी। 
क्या बिन मेहनत के  खिल सकती है 
जीवन बगिया की क्यारी ! 
कु छ करना है तो मेहनत है ,
जीना है, जीवन तो मेहनत है। 
है पाना यश तो मेहनत है,
इस मेहनत पर सब निर्भर है,
बिन मेहनत के  न कोई जीवन है,
मेहनत का ही सब चक्कर है ,
इसका नहीं कोई टक्कर है । 
बस मेहनत ही तो करवट है ,
जो बदल सके  इस जीवन को 
हाँ मेहनत ही वह करवट है,  
जो बदल सके  निर्झर और पर्वत को । 

सूरज आया

है एक आसरा मेहनत का

       सिद्धि पाठक 
कक्षा – आठवीं

रूपनंदा हजारिका
         कक्षा - छठवीं

इन्हें पैसों से नहीं खरीदा जा सकता। 
हँसी, मगर खुशी नहीं। 
बिस्तर मगर नींद नहीं। 
किताबें मगर ज्ञान नहीं। 
घड़ी मगर समय नहीं।
खून मगर ज़िंदगी नहीं। 
साथी मगर दोस्त नहीं।
चमक-दमक मगर खूबसूरती नहीं।
मकान मगर परिवार नहीं।
दवा मगर सेहत नहीं। 
अँगूठी मगर जीवन साथी नहीं।

कोरा सत्य

अनुष्का जितानी 
कक्षा – नवमीं



भगत बहुत ही प्रतिभाशाली विद्यार्थी था। वह हर साल बोर्ड की
परीक्षा में बहुत अच्छे  अंक लेकर उत्तीर्ण होता था। उसके
माता-पिता और गुरुजनों को भी उस पर गर्व था। विद्यालय के
सभी विद्यार्थी उसकी प्रतिभा का लोहा मानते थे। भगत की
कक्षा में यदि किसी भी बच्चे को पढ़ाई में कोई समस्या आती
तो वह दौड़कर भगत के  पास पहुँचता था। यही कारण था कि
धीरे-धीरे भगत को घमंड आने लगा। उसे ऐसा लगने लगा था
कि वह ही सर्वश्रेष्ठ है। भगत की इसी सोच ने उसे लापरवाह
बना दिया।
भगत बड़ा होकर एक आई. ए. एस. अधिकारी बनना चाहता
था। भगत के  माता-पिता भी उसे हमेशा प्रोत्साहित करते रहते
थे। भगत ने बी. ए. की परीक्षा उत्तीर्ण करने से पहले ही अपने
पास के  एक कोचिंग संस्थान में यू.पी. एस. सी. की कोचिंग
लेना शुरू कर दी। वह धीरे-धीरे अपने पाठ्यक्रम की तैयारी में
जुट गया। उसने यह सोच रखा था कि वह इसी साल अच्छी
तैयारी करके  यू.पी.एस.सी. पास करके  एक आई.ए.एस.
बनकर दिखाएगा। भगत के  पड़ोसियों को भी भगत पर पूरा
भरोसा था। यू.पी.एस.सी. एक ऐसी कठिन परीक्षा है जिसमें
देशभर से लाखों लोग बैठते हैं और चंद लोग ही सफल होते हैं। 
भगत कोचिंग करते समय कु छ ऐसे मित्रों की संगति में आ गया
जिससे वह धीरे-धीरे पढ़ाई की ओर से विमुख होने लगा। अब
वह कोचिंग में भी ध्यान नहीं देता था, घर पर भी पढ़ाई में उसने
ढील डाल दी। लैपटॉप और मोबाइल भी अधिक प्रयोग करने
लगा। उसकी माँ भगत की इन सारी आदतों को बहुत ही
बारीकी से समझ रही थी। एक दिन भगत की माँ ने उसे रात के
खाने के  बाद अपने पास बिठाया और कहा कि भगत आज मैं
तुम्हें एक कहानी सुनाना चाहती हूँ। भगत कहानी सुनने को
तैयार हो गया। 

माँ ने भगत से कहा कि यह कहानी ध्यान से सुनना क्योंकि यह
कहानी तुम्हें सफलता की सीढ़ी तक पहुँचा सकती है। माँ ने
कहानी सुनाते हुए कहा कि एक समय की बात है, एक
मूर्तिकार अच्छी मूर्ति बनाने के  लिए अच्छे  पत्थरों की तलाश
में पत्थरों की एक पहाड़ी पर गया। उसे एक सुंदर-सा पत्थर
मिला। मूर्तिकार ने उस पत्थर को उठाकर अपनी छेनी और
हथौड़े से उस पर प्रहार करना शुरु किया। पत्थर जोर से चीख
पड़ा, मूर्तिकार मुझे मत मारो। मुझसे यह दर्द सहन नहीं होता।
मूर्तिकार ने उत्तर दिया कि यदि यह प्रहार नहीं सहोगे तो तुम
कभी सुंदर प्रतिमा नहीं बन सकते। पत्थर ने कहा कि मुझे
प्रतिमा नहीं बनना। मूर्तिकार ने उस पत्थर को छोड़ दिया और
थोड़ा आगे पड़े एक दूसरे पत्थर को उठाया और एक सुंदर-सी
प्रतिमा बना डाली।
थोड़े दिनों के  बाद उस मूर्तिकार के  द्वारा बनाई गई उस सुंदर-
सी भगवान की प्रतिमा को मंदिर में सजाया गया और रास्ते के
अन्य पत्थरों को उठाकर उनसे मंदिर की सीढ़ियों का निर्माण
किया गया। सीढ़ियों के  पत्थरों में वह पत्थर भी शामिल था
जिसने छेनी हथौड़े की चोट से डरकर प्रतिमा बनने से इंकार
कर दिया था। सभी भक्तों के  जाने के  बाद सुंदर प्रतिमा के
पत्थर ने सीढ़ी के  उसी पत्थर से कहा कि यदि उस दिन तुमने
थोड़ी-सी चोट सहन की होती तो आज मेरी जगह तुम्हारा
सम्मान हो रहा होता। अब तुम जीवन भर लोगों के  पैरों के
नीचे पड़े कराहते रहोगे और कष्ट भोगोगे। 
माँ ने यह कहानी सुनाने के  बाद भगत से पूछा कि बेटा, इससे
तुमने कु छ सीखा। भगत इस कहानी को सुनने के  बाद बहुत
शर्मिंदा हुआ। उसने माँ से कहा, माँ, आज मैं वह सब सीख
गया हूँ जो तुम मुझे समझाना चाहती हो। उस दिन के  बाद
भगत ने जमकर परिश्रम किया और आने वाली
यू.पी.एस.सी. की परीक्षा में दसवीं रैंक प्राप्त की। जो मनुष्य
समय रहते सफलता के  रहस्य को सीख जाते हैं, वे ही आगे
चलकर अपने लक्ष्य को प्राप्त करते हैं।

माँ की सीख

हर्षवर्धन के यल
कक्षा – ग्यारहवीं




पौराणिक घटना के  अनुसार लोगों में कौतूहल का विषय रहता है कि भागीरथ
गंगा को पृथ्वी पर लाए थे। परंतु उनकी कई पीढ़ी पहले राजा हरिश्चंद्र ने काशी में
एक नदी के  घाट पर शवदाह करने का कार्य किया था तो वह नदी कौन-सी थी 
 जबकि उस समय गंगा का अस्तित्व नहीं था। वह नदी उस समय वरूणा थी, जो
काशी में उस समय उपस्थित थी। 



कु प्रथा का शिकार

मोहनलाल का एक छोटा-सा परिवार नगरौटा में रहता था।
मोहनलाल के  परिवार में के वल उसका बेटा रमेश और बेटी
राखी थी। मोहनलाल की पत्नी का उस समय देहांत हो गया था
जब रमेश 15 वर्ष का और राखी 12 वर्ष की थी। उसकी पत्नी का
देहांत हुए पाँच वर्ष हो चुके  थे। मोहनलाल अपने परिवार का
अच्छी तरह से ख्याल रखता था। रमेश भी अपने पिता के  कामों
में उसका हाथ बँटाता था। एक दिन अचानक काम से वापस
लौटने पर मोहनलाल के  हृदय में तेजी से दर्द  उठा और वह हार्ट
अटैक के  कारण चल बसा। अपने पिता के  देहांत से रमेश को
भारी सदमा पहुँचा। 
रमेश अब अके ला पड़ चुका था। पिता के  देहांत के  बाद राखी
की देखभाल और शादी की सारी ज़िम्मेदारी रमेश के  ही ऊपर
थी। मोहनलाल भी के वल मज़दूरी का ही काम किया करता था
इसलिए उनके  पास अधिक संपत्ति नहीं थी। रमेश ने मेहनत
मज़दूरी करके  परिवार चलाना और कु छ-कु छ पैसे अपनी बहन
के  विवाह के  लिए बचाना शुरू कर दिए। धीरे-धीरे उसने अपना
पेट काट-काटकर पाँच हजार रुपए इकट्ठा कर लिए। उसे लगने
लगा था कि वह अब एक अच्छे  घर में अपनी बहन का विवाह
कर सकता है। उसने अपने सभी मित्रों और जान-पहचान वालों
से राखी के  लिए अच्छा रिश्ता तलाशने में मदद करने के  लिए
कहा।
एक दिन रमेश के  मित्र गणेश ने उसे बताया कि पास के  एक
शहर में राखी के  लिए एक अच्छा रिश्ता मिल गया है। खाता-
पीता परिवार है और लड़का अपना व्यापार करता है। रमेश को
वह रिश्ता बहुत पसंद आया। रमेश ने लड़के  वालों से संपर्क
किया और वे अगले ही दिन राखी को देखने पहुँच गए। राखी
देखने में सुंदर थी और पढ़ी-लिखी भी। लड़के  को राखी पसंद
आई। लड़के  के  पिता ने रिश्ता पक्का कर दिया और कहा कि
हमें तुम्हारी बहन पसंद है और हमें भरोसा है कि तुम अपनी
बहन की शादी में अच्छा ही खर्च करोगे। रमेश बहुत ही खुश था
कि राखी की शादी एक अच्छे  परिवार में तय हो गई है।  शादी के
मात्र दो दिन बचे थे। अचानक लड़के  के  पिता रमेश के  घर पहुँचे
और बोले, "हमें पता है कि तुम अपनी बहन की शादी में कोई
कसर नहीं छोड़ोगे लेकिन अच्छा रहता है यदि लेन-देन की बात
पहले कर ली जाए।"

 रमेश ने कहा कि आप चिंता न करें हम घरेलू उपयोग का सब
सामान देंगे। तब लड़के  के  पिता ने कहा कि हम चाहते हैं कि
तुम लड़के  का तिलक साठ हजार रुपए देकर करो। यह
सुनकर रमेश के  पैरों के  नीचे की ज़मीन खिसक गई। वह
बोला, “चाचाजी, पहले तो आपने इस बारे में कु छ नहीं कहा
था। अब अचानक यह दहेज की बात कहाँ से आ गई।“ राखी
पर्दे के  पीछे  खड़ी सारी बात सुन रही थी। वह तुरंत बाहर
निकली और उनसे कहा, “चाचाजी, आप अपने लड़के  को
कहीं और बेच लीजिए। हमें इतने रुपए में यह सामान महँगा
लग रहा है।" राखी की यह बात लड़के  के  पिताजी को बहुत
बुरी लगी और वे बिना बोले उठकर चल दिए। 
राखी का रिश्ता टूटने के  बाद रमेश बहुत दुःखी हुआ। उसे लग
रहा था कि राखी ने बीच में बोलकर बहुत बड़ी गलती कर दी।
लेकिन वह अपनी बहन को ऐसे घर भी विदा नहीं करना
चाहता था, जहाँ दहेज के  लोभी रहते हों। थोड़े दिनों के  बाद
बैंक में कै शियर की जगह निकली। राखी ने उसमें आवेदन
किया और खूब मेहनत से परीक्षा दी जिसके  कारण उसका
चयन बैंक कै शियर के  रूप में हो गया। रमेश बहुत खुश हुआ।
धीरे-धीरे राखी ने अपना अच्छा सा घर बनवा लिया जहाँ
भाई-बहन प्रेम से रहने लगे। कु छ दिनों बाद उस बैंक में एक
मैनेजर का स्थानान्तरण होकर आया। वह बहुत ही अच्छा
इंसान था। उसने राखी को वहाँ देखा और उसके  बारे में सब
कु छ मालूम किया। जब उसे यह पता चला कि राखी एक ऐसी
बहादुर लड़की है जिसने अपने भाई को दहेज देने से मना कर
दिया और मेहनत करके  अपनी और अपने भाई की ज़िंदगी
सँवार दी। उसने रमेश से मिलकर राखी का हाथ माँगा और
बिल्कु ल दहेज न लेने की बात की। रमेश ने खुशी-खुशी बैंक
के  मैनेजर से अपनी बहन की शादी कर दी। अब रमेश भी
मज़दूरी की जगह एक दुकान खोलकर व्यापार करने लगा
था। एक दिन रमेश को गणेश मिला। उसने गणेश को सारा
किस्सा बताया। गणेश ने कहा, “दोस्त, शिक्षा ही हमारे
समाज से दहेज जैसी बुराई को खत्म कर सकती है। इसलिए
हमें नारी को शिक्षित और योग्य बनाना चाहिए।" अंत में बात
करते हुए दोनों मित्र अपने-अपने घरों को चल दिए।

देव अग्रवाल
कक्षा – ग्यारहवीं



 प्राचीनकाल में देवगढ़ नाम का एक राज्य था। इसके  राजा का
नाम रोहिताश था। वह बहुत ही न्यायप्रिय और धार्मिक प्रवृत्ति
का था। रोहिताश बहुत ही बहादुर और साहसी भी था। उसके
राज्य में प्रजा बहुत ही प्रसन्न थी। वह प्रजा का हमेशा अपने
पुत्रों के  समान ध्यान रखता था। उसकी तीन रानियाँ थीं लेकिन
दुर्भाग्यवश किसी भी रानी ने राजकु मार को जन्म नहीं दिया।
राजा अपना उत्तराधिकारी न होने के  कारण बहुत ही परेशान
रहता था। वह हमेशा इसी चिंता में डूबा रहता था कि उसके
राज्य को ऐसा राजा मिलना चाहिए जो उसकी प्रजा का उससे
भी अधिक ध्यान रख सके ।
एक दिन वह इसी चिंता में डूबा हुआ था। उसी समय उसे
सूचना मिली कि राज्य में राजगुरु पधार रहे हैं। राजा अपनी
चिंता राजगुरु से बाँटने के  लिए उनकी शरण में पहुँचे। राजा ने
राजगुरु के  समीप पहुँचते ही उन्हें झुककर प्रणाम किया और
अपनी सभी समस्याओं से अवगत कराते हुए उत्तराधिकारी न
होने का दुःख भी सुनाया। राजगुरु ने बड़े ही शांत भाव से राजा
से कहा, "राजन ! इतनी अधिक चिंता करना उचित नहीं है।
विधाता के  लिखे को कोई नहीं बदल सकता लेकिन जो लोग
निर्मल भाव से प्रजा का हित सोचते हैं, ईश्वर हमेशा उनकी
पुकार सुनते हैं। अतः सब संशय त्यागकर निष्कपट भाव से
प्रजा की सेवा जारी रखें और अपनी तीनों पुत्रियों के  विवाह की
घोषणा कर दें। जो भी दामाद योग्य हो, उसे राजगद्दी देकर
अपनी चिंता से मुक्त हो जाएँ।"  
राजगुरु से अपनी चिंताओं का निवारण पाकर राजा रोहिताश
को बहुत ही अच्छा लगा। राजा ने महल में पहुँचते ही अपनी
रानियों को राजगुरु के  विचारों से अवगत कराया। रानियाँ
राजगुरु के  सुझाव से बहुत प्रसन्न हुईं। उन्होंने महाराज
रोहिताश से निवेदन किया कि यथाशीघ्र राजकु मारियों के
स्वयंवर की मुनादी करवा दी जाए तथा यह भी घोषणा करवा
दी जाए कि जो भी राजकु मार इस स्वयंवर में अपने आपको
सर्वश्रेष्ठ साबित कर सके गा, उसी राजकु मार को राजगद्दी सौंप
दी जाएगी। राजा की यह घोषणा आसपास के  सभी राज्यों में
करवा दी गई। राजकु मारियों के  स्वयंवर की तिथि पर अनेक
पड़ोसी देशों के  राजकु मार इकट्ठा हुए। राजा ने सभी
राजकु मारों के  लिए अच्छे  से अच्छे  खाने-पीने और रहने तथा
आराम करने का इंतज़ाम किया।

अनोखा स्वयंवर महाराज रोहिताश ने स्वयंवर के  लिए एक विशेष प्रकार की
शर्त रखी कि प्रतियोगिता में भाग लेने वाले राजकु मारों को
राजकु मारियों की प्रशंसा कर उन्हें प्रसन्न करना होगा और जो
राजकु मार जिस राजकु मारी को अपने प्रशंसा भरी बातों से
प्रसन्न कर लेगा उसका उसी राजकु मारी से विवाह कर दिया
जाएगा। तीनों राजकु मारियाँ वर माला लेकर राजदरबार में
आकर खड़ी हो गईं। बड़े-बड़े सुंदर और सजीले राजकु मार
उनसे विवाह की आस लगाए राजदरबार में बैठे  हुए थे। राजा
की सबसे बड़ी पुत्री तारा देखने में बहुत ही खूबसूरत थी। दोनों
छोटी राजकु मारियाँ मगध और महोबा के  राजकु मारों से प्रसन्न
हो गईं और उन्होंने उन दोनों को वरमाला डालकर उनसे विवाह
कर लिया। महाराज की बड़ी बेटी तारा अनेक राजकु मारों के
मुँह से प्रशंसा सुनने के  बाद भी विवाह के  लिए तैयार नहीं हुई।
महाराज की निगाह मध्य की पंक्ति में बैठे  वैशाली के  राजकु मार
यशवर्मन पर गई जिन्होंने तारा जैसी सुंदर राजकु मारी को 
 देखकर भी उनसे विवाह के  लिए उनकी प्रशंसा करना नहीं
चुना। राजा ने पूछा कि राजकु मार यशवर्मन क्या आप इस
स्वयंवर में भाग नहीं लेना चाहते हैं ? महाराज के  इस प्रश्न का
उत्तर देते हुए यशवर्मन ने कहा कि महाराज, क्षमा कीजिए, मैं
राजकु मारी जी का पूरा सम्मान करता हूँ, लेकिन मेरी नज़र में
आत्मिक सुंदरता, दैहिक सुंदरता से कहीं श्रेष्ठ है। राजकु मार
यशवर्मन के  इन शब्दों को सुनकर राजदरबार में सन्नाटा छा
गया। सन्नाटे को समाप्त करते हुए राजा ने पूछा कि राजकु मार,
आपकी नज़र में सुंदरता को कै से पहचाना जाए ? राजकु मार ने
उत्तर देते हुए कहा कि महाराज, जो दूसरों के  दुःख को अपना
दुःख समझे और कमजोर के  प्रति दया की भावना रखे तथा
लोगों की मदद करे, वही सबसे सुंदर है। राजकु मार यशवर्मन
की बात सुनकर सारा दरबार सन्न रह गया।
महाराज रोहिताश यशवर्मन का उत्तर सुनकर बहुत प्रभावित
हुए और उन्होंने अपनी सबसे बड़ी बेटी तारा का विवाह
राजकु मार यशवर्मन के  साथ कर दिया साथ ही साथ विवाह के
मौके  पर यह घोषणा भी की कि मेरे बाद राजकु मार यशवर्मन
ही मेरे राज्य के  उत्तराधिकारी होंगे। 

श्रीवंश अग्रवाल
कक्षा – ग्यारहवीं

दीपा अपने माता-पिता की इकलौती लाडली बेटी थी। उसके
पिता उसे बेहद प्यार किया करते थे। वह देखने में बहुत ही सुंदर
और पढ़ने में मेधावी थी। उसके  मोहल्ले के  लोग अपनी बेटियों
को दीपा का उदाहरण देकर कहते थे कि अगर कु छ बनना
चाहती हो तो दीपा जैसा बनो। मोहल्ले के  सारे बच्चे दीपा को
अपना आदर्श मानते थे। दसवीं की परीक्षा में उसने जिले में
सर्वाधिक अंक प्राप्त किए थे जिसके  कारण जिलाधिकारी ने
उसे सम्मानित किया। विद्यालय ने भी उसके  सम्मान में सम्मान
समारोह आयोजित किया। वह अपनी शैक्षिक उन्नति से बहुत
खुश थी। 
ग्यारहवीं कक्षा में आने पर उसकी मित्रता कु छ अन्य लड़कियों
से हो गई। उन लड़कियों के  संपर्क  में आने के  कारण उसका
व्यवहार धीरे-धीरे बदलने लगा। वह पढ़ने की अपेक्षा अधिक
समय दोस्तों के  साथ घूमने में बिताने लगी। संगति का प्रभाव
उसके  व्यवहार पर पड़ने लगा। पुरानी मित्रों के  बार-बार
समझाने के  कारण वह उनसे लड़ पड़ी और उन्होंने दीपा का
साथ छोड़ दिया। दीपा का साथ छोड़ने पर दीपा ने कहा कि वे
लड़कियाँ उसकी सफलता से जलती हैं, इसलिए वे उसे बार-
बार टोकती हैं। यह सुनकर पुरानी मित्रों को बुरा लगा और
उन्होंने दीपा से बातचीत करना भी छोड़ दिया। 
समय के  साथ-साथ घर पर भी उसका व्यवहार अपने माता-
पिता के  साथ परिवर्तित होने लगा। माँ को अपनी बेटी का बदला
व्यवहार देखकर चिंता होने लगी। उसने अपनी चिंता अपने पति
के  साथ साझा की। दीपा के  पिता ने उन्हें आश्वासन दिया कि वे
दीपा के  व्यवहार में आए परिवर्तन के  लिए उससे जरूर बात कर
समझाने की कोशिश करेंगे। एक दिन रात का खाना खाने के
बाद उन्होंने दीपा को अपने कमरे में बुलाया और उससे उसकी
सहेलियों के  बारे में बातचीत की। दीपा की बातों से दीपा के
पिता उसके  बदले व्यवहार के  सभी कारणों को समझ गए। 
कु छ दिनों के  बाद दीपा को भी लगने लगा कि उसका व्यवहार
पहले से काफी बदल चुका है और वह धीरे-धीरे अपने माता-
पिता से भी दूर होती जा रही है। अपने बदले व्यवहार के  बारे में
चिंतित दीपा अपने पिता के  पास गई। पिताजी ने उसे समझाया
कि तुम्हारा बदला हुआ व्यवहार धीरे-धीरे तुम्हारे सारे रिश्ते
तोड़ते जा रहा है। पिताजी की बात दीपा की समझ में आ गई।

वह पिताजी से बोली कि वह अपनी इन आदतों को बदलना
चाहती है तो पिताजी ने उसे समझाया कि सबसे पहले तुम्हें
अपनी संगति बदलनी होगी। दीपा इस बात पर सहमत हो गई।
फिर पिताजी ने उससे कहा कि जब भी तुम्हें गुस्सा आए तो घर
की दीवार पर एक कील गाड़ देना और जब तुम गुस्सा दूर कर
पाने में सफल हो सको तो एक कील दीवार से निकाल लेना।
शुरू के  एक महीने तक उसके  मकान की पूरी दीवार कीलों से
भर गई लेकिन दो महीने बाद जब उसने गुस्सा नियंत्रित करना
सीख लिया तो कीलें दीवार से निकलना शुरु हो गईं। 
धीरे-धीरे कीलें तो दीवार से निकल गईं लेकिन उनके  निशान
दीवार पर दिखाई देने लगे। दीपा ने अपने पिताजी से कहा कि
उसके  इस व्यवहार से घर की दीवार खराब हो गई है। इस बात
पर पिताजी ने दीपा को समझाते हुए कहा कि घर की दीवार
तो ठीक कराई जा सकती है लेकिन अपने इस व्यवहार से जो
तुमने दूसरों के  दिलों पर बुरी स्मृतियाँ इकट्ठा की हैं, सोंचो, उन्हें
मिटाने और उन्हें अच्छी स्मृतियों में बदलने में कितना समय
लगेगा। पिताजी की बात सुनकर दीपा को सच्चाई समझ में
आ गई और उस दिन से वह सभी के  साथ फिर से अच्छा
व्यवहार करने लगी। दीपा का बदला हुआ व्यवहार देखकर
उसके  माता-पिता और उसकी पुरानी सहेलियाँ बहुत खुश थीं।
दीपा ने भी विद्यालय जाकर अपनी पुरानी मित्रों से हाथ
जोड़कर क्षमा माँगी और पुरानी सहेलियाँ फिर से एक हो गईं।

टूटते रिश्ते

ज्योति लियाक
कक्षा – नवमीं

मेरी बनारस यात्रा
ग्रीष्मकालीन सत्र में गहन अध्ययन करने के  बाद मेरे पिता ने
हम सभी के  लिए बनारस जाने की यात्रा का प्रबंध किया। हम
सभी बनारस घूमने के  लिए चल दिए। बनारस-यात्रा के  समय
मेरे माता-पिता के  साथ-साथ मेरा छोटा भाई और मेरे वृद्ध
दादा-दादी भी थे। हम सभी लोग बनारस की यात्रा को लेकर
बहुत ही उत्साहित थे। बनारस एक बहुत ही प्रसिद्ध दर्शनीय
स्थल है। यहाँ पर घूमने के  लिए भारत के  कोने-कोने से ही नहीं
बल्कि विदेशों से भी पर्यटक आते हैं। शाम को बनारस की
सुंदरता देखते ही बनती है। पहले दिन शाम के  समय हम लोग
अपने परिवार के  साथ बनारस की गलियों की यात्रा करने के
लिए निकलें। 
शाम के  समय बाज़ार रंग-बिरंगी रोशनी से नहाए हुए लग रहे
थे। सैलानियों की बहुत भीड़ थी। दुकानें पर्यटकों से भरी हुई
थीं। तरह-तरह के  सामान भारत के  सभी राज्यों की यादें ताज़ा
करा रहे थे। मेरा छोटा भाई दुकानों पर लगी हुई भीड़ को
देखकर वहाँ शैतानी कर रहा था। मैं उसे बार-बार दुकानों पर
जाने और भीड़ की ओर भागने से रोकने की कोशिश कर रहा
था। वह मेरे समझाने पर भी जब नहीं माना तो मैंने उसकी
शिकायत पिताजी से की जिसके  कारण उसकी बहुत डाँट
पड़ी और वह मुझसे नाराज़ हो गया। लेकिन कु छ देर की
नाराज़गी के  बाद जैसे ही उसने आइसक्रीम का ठेला देखा वह
दौड़कर मेरे पास आया और आइसक्रीम लेने की ज़िद करने
लगा। मैंने उसे उसकी मनपसंद आइसक्रीम दिलवा दी। वह
बहुत ही खुश हो गया।

थोड़ी देर बनारस की गलियाँ घूमने के  बाद हम सभी गंगा
आरती देखने के  लिए चल दिए। गंगा आरती के  समय बनारस
के  सारे घाट लोगों से खचाखच भर जाते हैं। पिताजी ने किसी
तरह हम लोगों को वहाँ के  सुरक्षित स्थान पर खड़े होकर गंगा
आरती देखने की व्यवस्था कर ली। हम सभी वहाँ की गंगा
आरती देखकर मंत्रमुग्ध हो गए। गंगा आरती करने वाले
ब्राह्मणों ने एक अलग तरीके  की वेशभूषा पहनी हुई थी और
उनके  हाथों में बड़ी-बड़ी आरतियाँ थीं। गंगा का तट शंख,
करतालों, मंजीरों आदि की आवाज़ों से गूँज रहा था। मेरे दादा-
दादी गंगा जी की आरती देखकर बहुत ही प्रसन्न थे। गंगा
आरती पूरी होने के  बाद हम लोगों ने प्रसाद लिया और गंगा तट
के  समीप स्थित एक बहुत ही सुंदर रेस्टोरेंट में रात का खाना
खाया तथा अपने होटल में जाकर सो गए।
अगले दिन हम सब लोगों ने मिलकर बनारस के  घाटों का
भ्रमण किया। यदि यह कहा जाए कि बनारस घाटों का शहर है,
तो गलत नहीं होगा। बनारस यात्रा के  दौरान एक दिन हम लोगों
ने सारनाथ का भी भ्रमण किया। सारनाथ बौद्धों का धार्मिक
स्थल है। यहाँ सम्राट अशोक के  द्वारा स्थापित किया गया
अशोक चक्र भी है। सारनाथ देखने के  लिए भारतीय यात्रियों के
साथ-साथ विदेशी पर्यटक भी भारी संख्या में आते हैं। सारनाथ
में भारी संख्या होने के  बाद भी बहुत ही आध्यात्मिक शांति
मिलती है। बनारस से असम लौटते समय हमारी थोड़ी
लापरवाही से ट्रेन छू टते-छू टते बची। लेकिन हमारी यह यात्रा
बहुत ही यादगार यात्रा रही। मैं चाहता हूँ कि यदि मुझे समय
मिले तो मैं एक बार फिर से यहाँ की यात्रा करना चाहूँगा।

अभिनव अग्रवाल
कक्षा – नवमीं

एक बार की बात है, गीता नाम की एक लड़की अपनी माँ के
साथ एक नगर में रहती थी। वह देखने में बहुत ही सुंदर और
समझदार थी। गीता के  पिता विदेश में काम किया करते थे।
गीता एक ऑफिस में काम करती थी। वह बहुत ही मेहनत से
काम करके  अपना और अपनी माँ का ध्यान रखती थी।
उसकी माँ भी गीता को बहुत ही चाहती थी। गीता ने घर पर
एक सुंदर-सा कु त्ता पाल रखा था। वह उस कु त्ते से बहुत प्यार
करती थी। वह नियमित रूप से उसकी देखभाल करती और
रोजाना शाम को पार्क  में घुमाने भी ले जाती थी।
एक दिन वह अपने कु त्ते को रात के  खाने के  बाद पार्क  में
घुमाने ले जा रही थी। उसी रास्ते शहर के  एक बहुत बड़े धनी
व्यक्ति का बेटा भी घूमने पार्क  में जा रहा था। जब उसकी नज़र
गीता पर पड़ी तो वह उसे देखकर बहुत ही आकर्षित हुआ।
उसने आस-पास के  लोगों से गीता के  परिवार के  बारे में पता
लगाया। जब उसने गीता के  बारे में सारी जानकारी इकट्ठा कर
ली तो उसने अपने पिता से गीता के  साथ अपनी शादी की
इच्छा जाहिर की। जब उस धनी व्यक्ति के  लड़के  ने अपने
पिता को सारी बात बताई तो वह धनी आदमी गीता के  घर
गया और उसकी माँ से गीता का हाथ अपने बेटे के  लिए माँगा।
गीता की माँ ने खुशी-खुशी गीता की शादी का प्रस्ताव स्वीकार
कर लिया।
गीता की शादी उस लड़के  से तय हो गई। गीता भी उस लड़के
से मिलकर बहुत खुश हुई। धूमधाम से गीता की माँ ने उसका
विवाह उस लड़के  के  साथ कर दिया। गीता को उसका कु त्ता
बहुत प्यारा था। शादी के  बाद गीता अपने कु त्ते को भी अपने
साथ अपनी ससुराल ले गई। गीता की सास को उस कु त्ते के
बार-बार भौंकने से उससे नफ़रत हो गई। उसने गीता से कहा
कि वह उस कु त्ते को छोड़ दे नहीं तो वह गीता को भी घर से
निकाल देगी। गीता ने सारी बात अपने पति को बताई। गीता
के  पति ने भी अपनी माँ के  विरुद्ध गीता का साथ नहीं दिया
और कु त्ता छोड़ने के  लिए कहा।

गीता को अपने पति के  विचारों से बहुत बुरा लगा। उसका
मानना था कि कम से कम उसके  पति को तो गीता का साथ
देना चाहिए था। सास और पति की इच्छा मानकर गीता और
उसका पति उस कु त्ते को एक पार्क  में छोड़ आए। अब गीता
रोजाना पार्क  में रहने वाले कु त्तों को खाना खिलाने जाने लगी।
खाना खिलाने के  कारण पार्क  के  सभी कु त्ते उससे बहुत लगाव
करने लगे। एक दिन शाम के  समय वह और उसकी सास उसी
पार्क  की तरफ से घर की ओर आ रहे थे कि इतने में कु छ चोरों
ने उन दोनों को घेर लिया और उनके  सोने के  गहने उतरवाने
लगे। पार्क  के  कु त्तों ने जब चोरों को गीता के  आस-पास
हथियारों के  साथ देखा तो उन्होंने चोरों पर हमला कर दिया।
कु त्तों के  अचानक हमले से घबराकर सभी चोर उनके  सारे
गहने वहीं छोड़कर नौ दो ग्यारह हो गए।
जब गीता की सास ने कु त्तों का गीता के  प्रति ऐसा प्रेमपूर्ण
व्यवहार देखा तो उसे अपनी करनी पर बहुत पछतावा हुआ।
उसने घर आकर गीता से अपने व्यवहार के  लिए क्षमा माँगी
और कहा कि बेटी, मुझसे भूल हो गई। तुम अपने पालतू कु त्ते
को अपने घर ला सकती हो। इसके  बाद गीता और उसकी
सास मिलकर पार्क  के  आवारा कु त्तों को मिलकर खाना
खिलाने जानें लगीं। कहा जाता है कि जानवर इंसान से ज्यादा
वफ़ादार होता है इसलिए हमें जानवरों की हमेशा मदद करनी
चाहिए और उनका ध्यान रखना चाहिए।

आन्या पॉल सरकार
कक्षा - आठवीं

महाराष्ट्र में स्थित लोनार झील के  बारे में
कहा जाता है कि यह झील एक उल्का पिण्ड
के  गिरने से बनी है और लगभग 52000 साल
पुरानी है। यह झील औरंगाबाद से 4 घण्टे
की ड्राइव पर है।

मोहनदास करमचंद गांधी ने स्वाधीनता आंदोलन के  गुरूत्तर
नेतृत्व को संभालने में समय की महत्ता को समझा था।  कभी
वे क्षण भी खाली न रहे। कार्य परिवर्तन ही उनके  आराम का
स्वरूप था। इसी प्रकार अनेक महापुरुष हुए हैं जिनके
उदाहरण हमें अपने चारो ओर मिलते हैं । हर उन्नतशील और
बुद्धिमान मनुष्य में एक मूलभूत विशेषता मिलती है – “समय
का सदुपयोग” 
सभी तर्कों से यही निष्कर्ष निकलता है कि समय अमूल्य है।
इसको जिसने बिना सोचे समझे खर्च कर दिया, वह पूँजी
रूपी जीवन को यूँ ही गँवा देता है। यह पूँजी स्वयं खर्च हो
जाती है। इस पर अन्य सम्पदाओं की तरह अधिकार नहीं
जमाया जा सकता है। 
हिन्दी में समय तीन अक्षरों से मिलकर बना है। “स” अर्थात
सफल, “म” अर्थात महान, और “य” अर्थात  योगी । समय के
सदुपयोग करने वाले को इन तीनो चीजों की आवश्यकता
होती है । वह समय का सदुपयोग करके  सफल बनता है,
जीवन में महानता उपलब्ध कराता है और नियमित दिनचर्या
उसे योगी समान बना देती है । 
अंग्रेजी में समय (टाइम ) चार अक्षरों से मिलकर बना है । “टी”
अर्थात टाईडी (व्यवस्थित), “आई” अर्थात आइडियल
(आदर्श), “एम” अर्थात मास्टर (निपुण), “ई” अर्थात
एक्सेप्शनल (विशिष्ट) समय (टाइम) का सदुपयोग करने वाले
व्यक्ति जीवन व्यवस्थित बनता है, दूसरों के  लिए आदर्श या
प्रेरणा का स्रोत बनता है, जिस क्षेत्र में जाता है, उसमें
निपुणता हासिल करता है। और समाज में विशिष्ट व्यक्ति की
श्रेणी अर्जित करता है।

समय : एक अमूल्य निधि

समय जीवन की अमूल्य निधि है। जीवन का प्रत्येक पल
अत्यंत मूल्यवान है, जिसकी तुलना संसार के  किसी मूल्यवान
वस्तु से भी नहीं की जा सकती है। यदि समय का सही ढंग से
उपयोग किया जा सके  तो प्रगति, उन्नति और सफलता को
आसानी से प्राप्त किया जा सकता है। 
 मानव जगत में प्रगति की लालसा होती है। वैज्ञानिक नए-नए
आविष्कारों की ओर, शिक्षक शिक्षा की ओर, विद्यार्थी
विद्याध्ययन की ओर अर्थात प्रत्येक व्यक्ति अपनी प्रगति में
लगा हुआ है। परंतु इस प्रगति को लगन, परिश्रम और समय
का सदुपयोग करके  ही प्राप्त किया जा सकता है। 
किसी कार्य की सफलता समय के  सदुपयोग पर निर्भर करती
है। किसी कार्य के  निश्चित समय का सदुपयोग करते हुए उसे
तुरंत कर लेना चाहिए । ऐसा कहा भी गया है – 

“काल्ह करै सो आज कर, आज करै सो अब,
पल में परलय होयगी बहुरि करेगौ कब”



इसके  विपरीत यदि कोई व्यक्ति आज के  कार्य को कल करने
की सोचता है और इतने अच्छे  समय को गँवा देता है तो
निस्संदेह उसे कभी भी सफलता हाथ नहीं लग सकती। ऐसे
ही समय को लोग जाने–अनजाने गँवाते रहते हैं और
सफलता के  नाम पर कोरे हाथ रहते हैं । हर बुद्धिमान व्यक्ति
एक-एक पल को मोतियों की तरह खर्च करते हैं यहीं पर
उन्होंने समझदारी का सबसे बड़ा परिचय दिया है। अमेरिका
के  प्रसिद्ध वैज्ञानिक ने समय और प्रतिभा का सही सदुपयोग
करते हुए तीन सौ से भी अधिक आविष्कार किए और
सफलता प्राप्त की। ग्रामोफ़ोन, इलेक्ट्रिक बल्ब जैसे
महत्त्वपूर्ण उपकरणों की खोज करने वाले वैज्ञानिक का
कहना था कि – 
   “मनुष्य के  लिए पाँच घंटे की नींद काफी है। शेष समय का
सुनियोजन यदि वह अच्छी तरह से करे तो क्या कु छ नहीं कर
सकता” 

अनन्या यादव 
कक्षा -  छठवीं 



स्वामी जी का जन्म 1863 ई. में कलकत्ता नगर में हुआ था।
उनका प्रारम्भिक नाम नरेंद्रनाथ दत्त था। वे प्रारम्भ से ही
प्रतिभाशाली छात्र थे। स्वामी जी के  विषय में उनके
प्रधानाचार्य मिस्टर हेसर्टी ने कहा था, “नरेंद्र नाथ वस्तुतः
प्रतिभाशाली हैं । मैंने विभिन्न देशों की यात्राएँ की हैं परन्तु
किशोरावस्था में ही इनके  समान योग्य एवं महान क्षमताओं
वाला युवक मुझे जर्मन विश्वविद्यालयों में भी नहीं मिला।”  
इस महान प्रतिभाशाली युवक ने अपने प्रधानाचार्य की प्रेरणा
से दक्षिणेश्वर की यात्रा की, जिस मंदिर में स्वामी रामकृ ष्ण
परमहंस जी विराजमान थे। स्वामी जी ने उनसे साक्षात्कार
किया जो उनके  जीवन की अपूर्व घटना थी। नरेंद्रनाथ जब
दूसरी बार गुरु के  दर्शन के  लिए गए तो उन्हें दिव्य शक्ति का
अनुभव हुआ। अपने गुरु के  मृत्यु के  उपरान्त उन्होंने उनकी
शिक्षाओं का प्रसार किया। इसके  लिए वे विभिन्न स्थानों पर
गए। 
31 मई 1893 ई. को स्वामी जी ने जब अमेरिका के  लिए प्रस्थान
किया, वहाँ जाने से पूर्व उन्होंने अपना नाम विवेकानंद रखा ।
विश्व धर्म सम्मेलन में उन्होंने अपने भाषण से विश्व की जनता
को प्रभावित किया। इस महान संन्यासी, शिक्षा शास्त्री,
देशभक्त तथा समाज सुधारक ने अल्प आयु में ही निर्वाण
प्राप्त किया । 
शिक्षा दर्शन – स्वामी जी वर्तमान शिक्षा पद्धति के  कटु
आलोचक और और व्यावहारिक शिक्षा के  समर्थक थे। उनका
कहना था कि वर्तमान शिक्षा मनुष्य को जीवन संग्राम के  लिए
कटिबद्ध नहीं करती वरन् उसे शक्तिहीन बनाती है। प्रचलित
शिक्षा के  स्थान पर स्वामी जी ने भारत के  लिए किस प्रकार की
शिक्षा चाहते थे, इस संबंध में उनके  अग्रलिखित शब्द
उल्लेखनीय हैं – “हमें उस शिक्षा की आवश्यकता है जिसके
द्वारा चरित्र का निर्माण होता है, मस्तिष्क की शक्ति बढ़ती है,
बुद्धि का विकास होता है और मनुष्य का सर्वांगीण विकास
होता है ।”
स्वामी जी सैद्धान्तिक शिक्षा की तुलना में व्यावहारिक शिक्षा
पर अधिक बल देते थे। उनका कहना है कि तुमको कार्य के
क्षेत्र में व्यावहारिक बनना पड़ेगा। सिद्धांतों के  ढेरों ने सम्पूर्ण
शक्ति का विनाश कर दिया है। 

स्वामी विवेकानंद जी का शिक्षा दर्शन

मनुष्य में मानव प्रेम, समाज सेवा, विश्व चेतना और
विश्व-बंधुत्व के  गुणों का विकास करना। 
मनुष्य का शारीरिक, मानसिक, भावात्मक, चारित्रिक,
धार्मिक और व्यावसायिक विकास करना। 
मनुष्य में आत्मविश्वास, आत्मश्रद्धा, आत्मत्याग,
आत्मनियंत्रण, आत्मज्ञान आदि आलौकिक सद्गुणों का
विकास करना। 

शिक्षा का अर्थ - स्वामी विवेकानन्द जी के  अनुसार शिक्षा
की व्याख्या शक्ति के  विकास के  रूप में ही की जा सकती है।
“शिक्षा मनुष्य की अंतर्निहित पूर्णता की अभिव्यक्ति है।”
स्वामी जी के  अनुसार मनुष्य में कु छ शक्तियाँ विद्यमान रहती
हैं। शिक्षा उन्हीं शक्तियों का, उसमें उपस्थित गुणों का
विकास करती है। पूर्णता बाहर से नहीं आती वरन् मनुष्य के
भीतर छिपी रहती है। सब प्रकार का ज्ञान मनुष्य की आत्मा
में निहित रहता है। 
शिक्षा का उद्देश्य – छात्रों में मानवता और देश प्रेम की
भावना का समावेश करना, शिक्षा का प्रमुख उद्देश्य होना
चाहिए। स्वामी जी का कहना है कि यदि शिक्षा देश प्रेम की
प्रेरणा नहीं देती तो उसको राष्ट्रीय शिक्षा नहीं कहा जा सकता
है। स्वामी जी के  अनुसार शिक्षा के  प्रमुख उद्देश्य
निम्नलिखित हैं – 

स्वामी विवेकानन्द ने आध्यात्मिक तथा भौतिक मूल्यों का
समन्वय किया है। उन्होंने भारत में ऐसी शिक्षा प्रणाली पर
बल दिया है जो वेदान्त परम्परा के  साथ आधुनिकता को
सँजोए रहे। स्वामी जी की शिक्षा से प्रभावित होकर पंडित
जवाहरलाल ने लिखा है – 
“ भारत के  अतीत में आस्था रखते हुए, भारत की विरासत
पर गर्व करते हुए ही स्वामी विवेकानंद जी का, जीवन की
समस्याओं के  प्रति आधुनिक दृष्टिकोण था, और वे भारत के
अतीत तथा वर्तमान के  बीच एक प्रकार के  संयोजक थे ।” 

अनिल कु मार यादव 
हिन्दी शिक्षक



एक बार मेढकों ने दौड़ प्रतियोगिता करने का फै सला किया।
इसमें सभी को एक ऊँ चे टावर पर चढ़ना था। मेंढकों की इस
दौड़ को लेकर लोगों में गजब का उत्साह था। इसलिए दौड़
देखने के  लिए टावर के  चारो ओर भारी भीड़ जमा हो गई। 
प्रतियोगिता समय के  मुताबिक शुरू हो गयी। भीड़ में किसी
को भी इस बात का भरोसा नहीं हो रहा था कि मेंढक टावर पर
चढ़ जाएँगे। कोई कहता कि, “अरे, यह तो बहुत ही मुश्किल
है। ये तो वहाँ तक पहुँच ही नहीं सकते। तो कोई दूसरा कहता
कि “अरे टावर कितना ऊँ चा है, ये सब वहाँ पहुँचने से पहले ही
गिर जाएँगे।” इसी बीच कई मेंढक चढ़ने में गिरने लगे। कु छ
थक गए और दौड़ छोड़कर बाहर आ गए। सिर्फ  वही मेंढक
ऊपर की ओर बढ़ते नजर आ रहे थे, जिन्होंने इस दौड़ को
जीतने की ठान ली थी और किसी की नहीं सुन रहे थे।
इसी बीच भीड़ में लोगों का चिल्लाना जारी था। लोगों को लग
रहा था कि कई मेंढक तो गिरकर मर चुके  हैं और जो चढ़ने की
कोशिश कर रहे हैं, वे भी लक्ष्य तक नहीं पहुँच पायेंगे। लेकिन
एक छोटा- सा मेंढक बिना किसी की परवाह किए टावर के
ऊपर चढ़ता जा रहा था, और आखिरकार वह अपने लक्ष्य तक
पहुँच ही गया। इसके  बाद दूसरे मेंढकों में यह उत्सुकता जागी
कि आखिर इतना छोटा-सा मेंढक कै से अपने लक्ष्य तक पहुँच
गया। दौड़ में हिस्सा लेने वाले एक मेंढक ने उससे पूछा, “अरे
भाई! तुम कै से वहाँ तक पहुँच गए ?” लेकिन किसी को यह
नहीं पता था कि जीतने वाला मेंढक सुन नहीं सकता था। वह
बहरा था। इसलिए उसने लोगों की बातें नहीं सुनी और अपना
काम करता हुआ आगे बढ़ता रहा, और अंत में जीत गया।
इसीलिए किसी भी कार्य को करते समय कभी भी यह नहीं
सोचना चाहिए कि लोग क्या कह रहे हैं। लोगों की नकारात्मक
सोच और बात पर कभी भी ध्यान नहीं देना चाहिए। जो लोग
ऐसी किसी भी बात को नहीं सुनते हैं और सकारात्मक रूप से
अपने काम में लगे रहते हैं, वे हमेशा अपना लक्ष्य हासिल करने
में कामयाब होते हैं।

दौड़

एक सर्वे के  अनुसार दुनिया में अगस्त में सबसे
ज्यादा लोग पैदा होते हैं।
खाने का स्वाद उसमें सलाइवा (लार) मिलने के  बाद
ही आता है।
औसतन लोग बिस्तर में जाते ही 7 मिनट में सो जाते
हैं।
भालू के  मुँह में 42 दाँत होते हैं।
शुतुरमुर्ग की आँख उसके  दिमाग से बड़ी होती है।
नींबू में स्ट्राबेरी के  मुकाबले अधिक शक्कर होती है।
आठ प्रतिशत लोगों में एक अतिरिक्त पसली होती
है।
दुनिया के  85 प्रतिशत पौधे समुद्र के  अंदर होते हैं।
मिक्की माउस का इटली में नाम टोपोलिनो है।
एक के कड़े का खून रंगहीन होता है। ऑक्सीजन
मिलने के  बाद यह नीला हो जाता है।
पक्षियों को कु छ भी निगलने के  लिए ग्रेविटी की
जरूरत होती है।
एक सर्वे के  अनुसार अंग्रेजी अल्फाबेट का सबसे
अधिक इस्तेमाल किया जाने वाला लेटर E है।
विश्व की दो सबसे अधिक कॉमन इस्तेमाल होने
वाली भाषाएँ मैंड्रियन चायनीज, स्पैनिश और
अंग्रेजी हैं।
बिल्ली के  हर कान में 32 मसल्स होते हैं।
पर्थ ऑस्ट्रेलिया का ऐसा शहर है जहाँ सबसे तेज
हवा बहती है।
इंसान की सबसे छोटी हड्डी कान में होती है। 
बिल्लियाँ अपनी जिंदगी का 66 प्रतिशत हिस्सा
सोते हुए गुजारती हैं।
स्विट्जरलैंड में दुनिया में सबसे अधिक चॉकलेट
खाई जाती है। यहाँ हर व्यक्ति एक साल में 10 किलो
के  औसत से चॉकलेट खाता है।
शहद अके ला ऐसा प्राकृ तिक पदार्थ है जो कभी
खराब नहीं होता।

शांभवी चौहान 
कक्षा - छठवीं 

आश्चर्यजनक तथ्य



जागरण 44

कहा जाता है कि वसंत, ऋतुओं का राजा है और वर्षा, ऋतुओं
की रानी है । जब मई – जून में सूर्य देवता के  कोप से धरती
जलने लगती है, तब कहीं इंद्र देवता प्यासी धरती की प्यास
बुझाने के  लिए तैयार होते हैं। जल ही जीवन है। यदि वर्षा न हो
तो संसार का अस्तित्व ही समाप्त हो जाए। भारतवर्ष एक
कृ षि प्रधान देश है यहाँ पर बरसात का विशेष महत्त्व है ।
नदियों, नहरों, तालाबों और नलकू पों के  होते हुए भी वर्षा की
सदा आवश्यकता रहती है। इसीलिए प्रत्येक वर्ष ज्येष्ठ मास में
अमावस्या को विधिवत वर्षा का पूजन किया जाता है, जिससे
समय पर बारिश हो और एक नया जीवन मिले। 
जुलाई के  दिन थे, सभी विद्यालय खुल चुके  थे। कई दिनों से
लगातार भयंकर गर्मी पढ़ रही थी। सड़कों, घर, मकान चारो
ओर मानो आग बरस रही थी। विद्यालय में तो बहुत ही बुरा
हाल था । टीन की चादरें भयंकर रूप से तप रही थीं। पंखों की
हवा भी मानो आग बरसा रही थी। लगभग तीन बजे का समय
था, अचानक तेज़ आँधी- सी आई। खिड़कियाँ चरमराने लगीं
और चारों ओर अँधेरा छा गया। उस समय कमरे में बिजली
नहीं थी । ऐसा लगा जैसे रात हो गई थी। मास्टर जी ने मजबूर
होकर पढ़ाना बंद कर दिया। सभी बच्चों ने अपनी-अपनी
किताबें संभाल लीं। अचानक गड़गड़ाहट प्रारम्भ हो गई और
बारिश होने लगी। टीन की छत पर पड़ती हुई बूँदे शोर करने
लगीं। थोड़ी ही देर में टूटी हुई खिड़कियों से पानी की बौछार
अंदर आने लगी, बच्चों ने अपनी पुस्तकों को संभाल कर रख
लिया। देखते ही देखते बादल और भी गहरा होता गया। ऐसा
लग रह था कि जैसे किसी ने आसमान में स्याही मल दी हो। 
 स्कू ल के  बरामदे गीले हो गए।

मैदान में पानी एकत्र होने लगा। छोटे बच्चे कागज की नाव
बनाकर चलाने लगें। विद्यालय में काफी पानी जमा हो
गया, तभी किसी शरारती बच्चे ने शोर मचा दिया कि पानी
में करंट है। बस फिर क्या था अफरा-तफरी मच गई । सारे
अध्यापक बाहर निकल आए। बच्चों को धीरे-धीरे
विद्यालय के  द्वार से बाहर निकाल दिया गया ।
 प्रधानाचार्य ने छु ट्टी की घंटी बजवा दी। बारिश बंद नहीं
हुई थी हल्की अवश्य हो गई थी। विद्यालय आते समय मैं
छतरी नहीं लाई थी, इसलिए भीग गई । सड़क पर निचले
स्थान में पानी भर गया था। ट्रैफ़िक रुक – सा गया था।
कु छ लोग छाते लगाए हुए थे। विद्यालय के  पास की
झुग्गियों में पानीभर गया था। माँ ने घर पर गर्म-गर्म पकोड़े
के  साथ चाय पिलाई और इस प्रकार आनंदपूर्वक बरसात
का दिन व्यतीत हुआ। 

बरसात का एक दिन

रुही कलिता
कक्षा – नवमीं




चित्रकार ने समान चित्रों का निर्माण
करते समय, चित्रों में कु छ असमानताएँ
कर दी हैं, कृ पया उनको ढूँढ़ने का
प्रयास करें।

सौजन्य - ध्वनि देवड़ा



वासुमन लोहिया
कक्षा – बारहवीं




मैंअसम वैली स्कू ल में पहली बार 2011 में आया था। तब मैं
अपने माता-पिता के  साथ अपनी बड़ी बहन, यश्वी लोहिया
को छोड़ने आया। मुझे नहीं पता था कि छः साल बाद मैं भी
यहाँ प्रवेश लूँगा। यहाँ के  विस्तृत परिसर की सुंदरता देख कर
मैंने बहुत अच्छा महसूस किया। मुझे अच्छी तरह से याद है
कि मैंने असम वैली स्कू ल के  सत्र  2017-18 की शुरुआत के
10 दिन पहले ही प्रवेश परीक्षा दी थी। इस विद्यालय में आने
का मेरा कोई विचार नहीं था। लेकिन मेरी बहन भी उस समय
यहाँ ही पढ़ रही थी इसलिए मेरे माता-पिता ने मुझे अचानक
यहाँ परीक्षा देने के  लिए प्रोत्साहित किया। जब दो-तीन दिनों
में परिणाम आया तब मुझे पता चला कि मेरा चयन हो गया
है, मैंने पूरी तरह से आने का मन बना लिया। मुझे लगा कि
शायद यहाँ आना मेरी नियति में ही था। यह जगह मेरे लिए
अत्यधिक ख़ास है क्योंकि यहाँ दाखिला लेने के  बाद हम
सभी एविएटर्स बन जाते हैं।
मेरी बहन ने मुझे नैमडैंग सदन और ए. वी. एस. के  बारें में
बहुत सारी बातें बताईं। यह जानने पर कि यहाँ सभी
विद्यार्थियों मे बेहद भाईचारा है, सभी एक परिवार की तरह
रहते हैं और हर सुख-दुःख में एक दूसरे का साथ देते हैं, मुझे
बेहद ख़ुशी हुई। मैं जल्द ही उन सभी चीज़ों का अनुभव
करके  एक सच्चा एविएटर बनना चाहता था। मेरे प्रवेश के
समय नैमडैंग सदन के  सदनाध्यक्ष श्रीमान अरविन्द बेंजामिन
एवं अमरजीत सिंह ह्यूड्रम जी थे। उन्होंने मेरा इतना ध्यान
रखा कि मुझे कभी भी घर की कमी महसूस नहीं हुई। मेरे नए
विद्यार्थी होने पर भी उन्होंने मेरी सभी ज़रूरतों को पूरा किया
और मुझे सभी चीज़ें समझाते रहे। उनके  बिना मैं इतने अच्छे
से अपने आप को नहीं संभाल पाता। मेरे सारे दोस्त खासकर
मेरे रूममेट्स ने शुरुआत से ही मुझे बहुत सहयोग दिया।
उनके  अद्भुत अनुभवों को सुन कर मुझे बस एक चीज़ का
दुःख हुआ कि काश, मैं और पहले प्रवेश ले लेता। 

मैंनेअपने प्रवेश पर सबसे पहले अपने मेंटर परम नोंगमैथेम
से मुलाकात की। उन्होंने मुझे और मेरे माता-पिता को
विभिन्न ज़रूरी प्रक्रियाओं में मदद की जिससे हमें कु छ
परेशानी नहीं हुई और सब कु छ आराम से हो गया। उसी दिन
मैं कु छ दोस्तों के  साथ अच्छे  से घुलमिल गया। संध्या को
एक मीटिंग में मैंने अपना परिचय दिया जिससे सभी लोग
मेरे बारें में जान पाए। धीरे-धीरे मैं ए.वी.एस. के  वातावरण
से ज्ञात हो गया और सभी सुनी हुई बातों को असल में
अनुभव करने लगा। मैंने हमेशा से ही अपने पढ़ाई पर विशेष
ध्यान दिया जिससे मैं अच्छे  अंक ला पाया लेकिन इसमें
सबसे बड़ा योगदान मेरे शिक्षकों का है। उन्होंने हमेशा हर
बात को अच्छे  से समझाया और न समझ आने पर भी मदद
की। कक्षा के  वातावरण में कभी-कभी ज़्यादा खेलकू द से
नींद ज़रूर आती थी लेकिन उतना मज़ा भी आता था। कक्षा
के  बाहर में कई सारे प्रतियोगिताओं में भाग लिया और
अपने सदन और विद्यालय का नाम ऊँ चा रखने की कोशिश
की। मैं हमेशा ही क्विज़ और सार्वजनिक बोल में भाग लेता
रहा और मुझे बहुत सारे अवसर मिले। 
देखते ही देखते तीन-चार वर्ष बीत गए जिसमें अत्यधिक
ज्ञानार्जन हुआ और मेरे आस-पास मित्रों की एक नई
श्रृंखला खड़ी हुई। स्थापना दिवस समारोह में सभी
एविएटर्स खूब मौज-मस्ती करते हैं और मैं अपने आपको
भाग्यशाली मानता हूँ क्योंकि ए. वी. एस. ने मेरा भरपूर
विकास किया है। मुझे हाउस प्रीफे क्ट और एस. एस. एल.
कप्तान के  रूप में ज़िम्मेदारियाँ सौंपी और मैंने पूरी निष्ठा
और लगन से अपने सभी कायों को संपादित किया। मुझे
खुद पर बहुत गर्व हुआ और शायद इन्हीं ज़िम्मेदारियों के
कारण, मैं आज एक बेहतर इंसान बन सका हूँ। मैं
खुशनसीब हूँ कि मेरे विद्यालय ने मुझ पर विश्वास किया और
आगे बढ़ने की हिम्मत दी।  आज ए. वी. एस. मेरे लिए मेरा
दूसरा घर है, जहाँ मेरे परिवार के  अन्य सदस्य रहते हैं। मैं
आशा करता हूँ कि ए. वी. एस. अकल्पनीय उन्नति करेगा।

छूकर मेरे मन को......

कौस्तव गर्ग, कप्तान, मानस सदन
कक्षा - बारहवीं

असम वैली स्कू ल में आठ साल के  बच्चे के  रूप में मैंने कक्षा
तीन में प्रवेश लिया। बहुत कम उम्र का होने के  कारण उस
समय मुझे आवासीय विद्यालय के  विषय में बहुत अधिक
जानकारी नहीं थी। इस विद्यालय की विशालता और
प्राकृ तिक सौंदर्य को देखकर मेरा भी मन था कि मैं यहाँ रहकर
पढूँ  लेकिन यह नहीं पता था कि यहाँ कितने दिन रुकना होगा।
मुझे अच्छी तरह से याद है कि मेरे पिताजी के  अभिन्न मित्रों के
बच्चे इस विद्यालय में पहले से ही शिक्षा प्राप्त कर रहे थे और
उन्हीं लोगों ने पिताजी को भी मुझे यहाँ दाखिला दिलाने के
लिए कहा। मेरे पिताजी स्वयं भी शिलौंग के  सैण्ट एंथनी
विद्यालय में शिक्षा प्राप्त कर चुके  थे, इसलिए वे अच्छी तरह
से जानते थे कि आवासीय विद्यालय किस प्रकार विद्यार्थियों
को आत्मनिर्भर बनाने में अपनी भूमिका का निर्वहन करते हैं।
मेरी माँ मुझे आवासीय विद्यालय नहीं भेजना चाहती थीं
लेकिन पिताजी और मेरा मन देखकर वे उसका विरोध भी
नहीं कर पाईं।
वर्ष 2012 में कक्षा तीन में दाखिला लेकर मैं टिहू सदन में
पहुँचा। यह सदन उस समय जूनियर स्कू ल के  बच्चों को ही
रखता था। उस समय नैंन्सी मैंम वहाँ की सदनाध्यक्षा थीं।
उनके  व्यक्तित्व को देखकर मैं बहुत प्रभावित हुआ। विद्यालय
में मेरी पहली ट्यूटर मैंम रूबीना थीं, जिन्होंने मुझे हर तरह से
आवासीय विद्यालय के  लय को समझने और आत्मसात् करने
में मेरी मदद की। जब मेरे माता-पिता पहली बार मुझे टिहू में
छोड़कर जा रहे थे तो उस समय माँ की आँखों के  आँसू थमने
का नाम नहीं ले रहे थे और विचित्रता देखिए कि मैं उन्हें
समझाने में लगा हुआ था कि कोई बात नहीं मम्मी रोते नहीं हैं,
चंद दिनों की ही तो बात है। जब आप दोबारा आएँगे तो हम
साथ-साथ घर वापस चलेंगे। उस समय पहली बार मैंने अपने
पिताजी की नम आँखों को देखा। उस समय मुझे उनके  जाने
का थोड़ा कम एहसास हुआ क्योंकि अक्सर मैं अपने मित्रों के
यहाँ भी एक-दो दिन को चला जाता था और फिर वापस घर
आ जाता था। वही सोच यहाँ भी दिमाग़ में चल रही थी।
माताजी और पिताजी के  चले जाने के  बाद जब मैं अपने कक्ष
की ओर गया तो देखा कि वहाँ गोरा गूँगटे, कर्मा और मुबीन
भी मौजूद थे। ये सब भी मेरी तरह पहली बार ही आवासीय
विद्यालय में आए थे। उस दिन गोरा बहुत दुःखी था और हम
सब मिलकर उसे समझाने और चुपाने में लगे रहे। कक्षा तीन
और चार तक हम लोग टिहू में ही रहे।

 कक्षा पाँचवीं में हमने मानस सदन में प्रवेश किया। उस समय
मानस के  सदनाध्यक्ष श्रीमान मिंटू बोरा थे और हाउस कै प्टन
माला। हम लोगों ने मानस सदन के  बारे में अनेक कहानियाँ
सुनी हुई थीं, तो थोड़ा-सा डर भी लग रहा था। शाम को हाउस
कै प्टन ने पहुँचकर हम सबसे बात की और हमसे प्रेयर
करवाई। हम सबको बहुत अच्छा लगा। 
जब कभी भी मैं अपने हाउस कै प्टन और प्रीफे क्ट्स को
देखता था तो बहुत कु छ उनसे सीखने की कोशिश किया
करता था। मैंने कभी सोचा भी नहीं था कि मैं मानस सदन में
इतना घुलमिल जाऊँ गा कि एक दिन यह मुझे अपने घर से
अधिक प्रिय लगने लगेगा। मुझे अच्छी तरह से याद है कि
किस तरह मेरे सीनियर अनमोल भारतीय ने एक अच्छे  धावक
के  सारे पैतरे मुझे सिखाए और मुझे कसा भी। इसका परिणाम
यह हुआ कि अंतर-सदनीय दौड़ प्रतियोगिता में मैंने प्रथम
स्थान प्राप्त किया। उस दिन से सदन के  सीनियर्स के  प्रति मेरे
दिल में सम्मान और बढ़ गया।मुझे पता ही नहीं चला कि यह
यात्रा कब समाप्ति की ओर चल दी और मेरे अंदर नेतृत्व
क्षमता विकसित करने वाले मेरे गुरुजनों और साथियों ने
मिलकर मुझे सदन का कप्तान बना दिया। 
मैंने मानस सदन के  कप्तान के  रूप में अपने समस्त
दायित्वों को मन,कर्म और वचन से निभाने का पूरा प्रयास
किया। यह तो आने वाला कल ही बताएगा कि मैं कितना
सफल और कितना असफल रहा। लेकिन यह निश्चित है कि
आज मैं जो कु छ भी बना हूँ, वह सब मेरे विद्यालय, गुरुजनों
और साथियों के  सहयोग का ही प्रतिफल है। मेरा मानना है
कि खेल ही एक ऐसा माध्यम है जो सीनियर-जूनियर में
अच्छे संबंध और एक अच्छी समझ पैदा करता है। अतः
यदि हम इन संबंधों को और प्रगाढ़ करना चाहते हैं तो हमें
अधिक से अधिक ऐसे अवसर पैदा करने चाहिए जिसमें
सीनियर-जूनियर मिलकर सहभागिता करें और एक दूसरे
को करीब से समझने का मौका मिल सके । अंत में मैं यही
कहना चाहूँगा कि मेरी दिल से कामना है कि मेरा विद्यालय
इसी प्रकार दिनोंदिन उत्तरोत्तर विकास की ओर अग्रसित
होता रहे।



असम वैली स्कू ल अपने आप में एक प्रतिष्ठित नाम है और
इसी कारण न जाने कितने अभिभावक अपने बच्चों को ए.
वी. एस. में दाखिला दिलाने के  लिए भरसक प्रयास करते
हैं। असम वैली स्कू ल पहले से ही मेरे पिताजी के  दिल के
काफी करीब रहा क्योंकि उनके  परिचित मित्रों के  बच्चे
पहले से ही असम वैली स्कू ल में शिक्षा प्राप्त कर रहे थे।
इसी कारण उनका मन था कि मुझे भी वे असम वैली स्कू ल
में ही दाखिला दिलाएँ। मैंने भी वर्ष 2014 में पाँचवीं कक्षा
में ए. वी. एस. में दाखिला लिया। मुझे सदन के  रूप में
मानस सदन दिया गया। मानस सदन की अपनी एक विशेष
पहचान है। ब्रदरहुड हमारे मानस की शान है। मैं जिस समय
इस सदन में आया तो श्रीमान मिंटू बोरा जी ही हमारे
सदनाध्यक्ष थे। मेरी ट्यूटर श्रीमती सीमा शर्मा जी थीं। वे
एक बहुत ही शांत स्वभाव की सुलझी हुई महिला थीं। कोई
भी बात होने पर वे मुझे अपने बच्चों की तरह बिठाकर
बहुत प्यार से समझाती थीं।
स्टूडेण्ट मैंटर के  रुप में मुझे अनुराज बरुवा मिले। अनुराज
बहुत ही फ्रे ण्डली स्वभाव के  थे। कई बार वे मुझे कोई भी
चीज समझाने के  लिए इधर-उधर लेकर टहलते और मेरी
कोई भी परेशानी होती तो दूर करने की भरसक कोशिश
करते। मुझे अपने सीनियर्स का अपने प्रति बहुत अच्छा
व्यवहार दिखा। उन्होंने हमेशा मेरा मार्गदर्शन किया और
खेलों के  प्रति मेरी रुचि बढ़ाई। सदन में मैं बहुत ही चुलबुले
स्वभाव का था। कभी-कभी मैं दरवाजों पर पैर रखकर
बिना कु छ पकड़े हुए चढ़ जाता था, इसे देखकर मेरे
सीनियर्स मुझे मंकी कहने लगे। 
मुझे अपने छात्रावास की कई घटनाएँ याद हैं, जब मैं अपनी
डेम जैनिट मेैंम के  साथ खूब शैतानी करता था। जब जैनिट
मैंम लिनिन रूम में ताला डालकर चली जाती थीं तो मैं
दोनों दरवाज़ों को हाथों से फै लाकर उसे खोल लेता और
जो भी कपड़े मुझे या मेरे दोस्त नहीं ले पाते थे, मैं उनके
लिए निकाल लाता था। एक दिन किसी तरह यह ख़बर
जैनिट मैंम तक पहुँच गई और मुझे बहुत डाँट खानी पड़ी।
बचपन में हम सभी साथी छोटी-छोटी बात पर सदन में
झगड़ा करते और फिर मित्रता कर लेते थे। आज जब मैं उन
घटनाओँ के  बारे में सोचता हूँ, तो लगता है कि उस समय
हममें कितनी नासमझी थी।

अर्जुन चलिहा, राइडिंग कै प्टन
कक्षा – बारहवीं 

ऐसी ही एक और घटना है कि मेरे पिताजी और मेरे राइडिंग
इंस्ट्रक्टर हमेशा मुझसे घुड़सवारी के  लिए कहा करते थे और
मैं जानबूझकर घुड़सवारी के  लिए नहीं जाना चाहता था।
लेकिन एक दिन जब मुझे इस सच्चाई का पता चला कि मेरे
पिताजी पहले ही घुड़सवारी के  लिए मेरा शुल्क जमा कर
चुके  हैं तो फिर मैंने नियमित रूप से घुड़सवारी के  लिए
जाना शुरू कर दिया। मैंने कभी भी नहीं सोचा था कि आने
वाले दिनों में इस तरह से घुड़सवारी मेरा शौक बन जाएगा
और एक दिन मैं इस विद्यालय का राइडिंग कै प्टन बनूँगा।
आज राइडिंग कै प्टन बनने के  बाद मैंने अपनी सभी
ज़िम्मेदारियों को बखूबी निभाने की कोशिश की है और मैं
चाहता भी हूँ कि मेरे जाने के  बाद भी आगामी राइडिंग
कै प्टन इस पद को अपने अच्छे प्रयासों से और अधिक
गरिमा प्रदान करे। यहाँ मैं अपने मित्र काव्य बागरोडिया का
नाम अवश्य लेना चाहूँगा जिन्होंने हमेशा ही मेरे हर निर्णय में
अपनी न के वल सहमति दिखाई बल्कि भरपूर सहयोग भी
दिया। मैं सच्चे हृदय से अपने अभिन्न मित्र का धन्यवाद
करना चाहता हूँ।
आज मैं जैसा, जो भी बना हूँ उसके  पीछे  मेरे गुरूजनों और
मेरे मित्रों का सहयोग और माता-पिता का प्यार एवं आशीर्वाद
शामिल है। मैं भविष्य में एक अच्छा इंसान पहले बनना
चाहूँगा और बाद में एक सफल व्यक्ति। मेरे विद्यालय ने मुझमें
इतना आत्मविश्वास अवश्य भर दिया है कि मैं भविष्य की
चुनौतियों का सफलतापूर्वक सामना कर सकूँ । मेरी यही
कामना है कि मेरा विद्यालय इसी प्रकार देश को अच्छे
नागरिकों और सफल व्यक्तियों की सौगात देता रहे।



मेरा सदन हमेशा ही अपने समस्त सहयोगियों के  साथ धैर्य
बनाकर रखने और उनकी प्रतिभा को अच्छी तरह से
विकसित होने में सहायता देने का काम करता रहा है। मैंने भी
हमेशा अपने जूनियर्स को इसी गुण को आत्मसात् करने पर
बल दिया है। जब मैं कक्षा बारहवीं में आया तो मेरी नेतृत्व
करने की ललक को देखकर मेरे सदनाध्यक्ष ने मुझे हाउस
प्रीफे क्ट बना दिया। यह पद मिलने के  बाद मैंने हमेशा
सीनियर-जूनियर संबंधों को और प्रगाढ़ बनाने पर ध्यान दिया
है। मैं चाहता हूँ कि जूनियर्स और सीनियर्स के  बीच इतना
गहरा संबंध होना चाहिए कि जूनियर्स निःसंकोच भाव से
अपनी समस्याएँ सीनियर्स के  साथ साझा कर सकें । मैं सभी
के  साथ अच्छे  संबंध बनाने का प्रयास करता हूँ लेकिन यदि
मुझे कभी बिना कारण आरोपित किया गया और यदि मैं
परिस्थितिवश अच्छा नहीं कर पाया तो मुझे बेहद निराशा
होती है। इलेक्ट्रानिक मीडिया से मेरा खासा जुड़ाव रहा और
मैंने भरसक अपना योगदान दिया।
विद्यालय के  सुरक्षित परिवेश से निकलकर बाहर के  चुनौती
भरे समाज में जाने के  विषय में सोचकर एक बार मन में यही
आता है कि बाहर खुद को स्थापित करना एक बहुत बड़ी
चुनौती होगी। लेकिन मन में यह भरोसा भी है कि मैंने जो इस
विद्यालय से सीखा है, वह बाहर के  वातावरण के  साथ
सामंजस्य बिठाने में काफी मददगार साबित होगा। अंत में मैं
अपने सभी मित्रों और सदन के  साथियों और गुरुजनों को
धन्यवाद देना चाहूँगा जिन्होंने हमेशा मेरे अपेक्षित समय में
मेरा सहयोग किया। अंत में, मैं ईश्वर से अपने विद्यालय की
उन्नति की कामना के  साथ अपनी कलम को विराम देता हूँ।

जब कभी पीछे  नज़र उठाकर देखता हूँ तो मुझे वर्ष 2012 का
वह दिन अनायास ही याद आ जाता है, जब मैं अपनी माँ के
साथ इस विद्यालय में पहली बार आया था। विद्यालय में
यद्यपि मेरे साथ के  बहुत से बच्चे अब यहाँ नहीं हैं फिर भी
मुझे सभी के  चेहरे और सबकी आदतें अच्छी तरह से याद हैं।
मैं सबसे पहले टिहू सदन में ही गया था। कक्षा तीन के
विद्यार्थी के  रूप में मेरी सबसे पहली मुलाकात अभिनव जैन,
कौस्तव, मुबीन और कर्मा से हुई थी। सभी लोग अपने माता-
पिता से पहली बार बिछु ड़ने के  कारण बेहद दुःखी दिखाई दे
रहे थे। दुःखी मैं भी था परंतु उतना नहीं क्योंकि मैं पहले भी
आवासीय विद्यालय में रह चुका था। आवासीय विद्यालय की
कार्यशैली का मुझे अच्छा-खासा अनुभव था।
हमारे सदनाध्यक्ष श्रीमान मैक्सिम मैकडोनाल्ड ने हम सभी
की मीटिंग ली और विद्यालय की कार्यशैली से अवगत
कराया। हम सब बच्चों को कई खेल खिलाए गए जिससे कु छ
देर के  लिए हम सब यह भूल गए कि हम घर से दूर कहीं
किसी विद्यालय में हैं परंतु शाम होते ही घर की याद फिर से
ताजा होने लगी। साथ-साथ रहते हुए हम सब लोग एक-दूसरे
के  घनिष्ठ मित्र बन गए। मित्रता एक ऐसी छाँव है जिसके  नीचे
बैठकर हम चंद पलों के  लिए सब कु छ भूल जाते हैं। टिहू
सदन का समय बहुत सुहावना था। सभी लोग सदनाध्यक्ष से
डरे भी रहते थे और जमकर वहाँ आनंद भी करते थे। बचपन
भी कितना आनंददायक होता है, ना आज की फिक्र न कल
की चिंता। फु टबॉल में मेरी हमेशा से ही रुचि रही है और मैंने
हमेशा फु टबॉल के  मैदान में दोस्ती के  रिश्तों को पनपते देखा
है।
बचपन से ही मैं अपने मित्रों के  साथ खुद को बहुत सहज
महसूस करता हूँ और बड़ों के  साथ मेरा संपर्क  बहुत सीमित
रहता है। यही कारण था कि लोग मेरे विषय में अनेक प्रकार
के  विचार रखते रहते थे। लेकिन मैंने कभी भी किसी का
अपमान करने के  विषय में नहीं सोचा। जो लोग मुझे जानते
हैं, वे हमेशा मेरे विचारों की कद्र करते हैं। पाँचवीं कक्षा में मुझे
मानस सदन से जुड़ने का मौका मिला। इस सदन में आकर
मुझे बेहद प्रसन्नता हुई। मैं अधिकतर अपने सीनियर्स के  साथ
फु टबॉल खेलता था जिससे उनके  साथ हमेशा मेरा संबंध
बहुत अच्छा रहा। मैंने जो कु छ भी सीखा इसी विद्यालय और
सदन में रहकर सीखा। समय-समय पर सदन के  सीनियर्स
और मेरे सहयोगी मुझे हमेशा पढ़ने और खेलने-कू दने में
अपना सहयोग देते रहे।

गोरा गूँगटे, हाउस प्रीफै क्ट, मानस सदन
कक्षा – बारहवीं



शिक्षा मानव के  जीवन को एक अर्थ प्रदान करती है। संस्कार
जीवन को जीने का ढंग सिखाते हैं। मेरे जीवन में नए संस्कारों
का उदय तब हुआ जब मैंने वर्ष 2017 में असम वैली स्कू ल में
दाखिला लिया। मेरे मूल निवास स्थान पर असम वैली का
एक अलग ही स्थान है। पूर्वोत्तर भारत में असम वैली स्कू ल
एक सर्वाधिक प्रतिष्ठित विद्यालय है और यहाँ अध्ययन करना
अपने आप में गर्व करने वाली बात है। लोहित सदन के
सदनाध्यक्ष श्रीमान प्रेम सिंह जी का मैं हृदय से आभारी हूँ
जिन्होंने मुझे इस विद्यालय के  लिए तैयार करने का काम
किया। उन्होंने मुझे सिखाया कि किस प्रकार मैं इस विद्यालय
में अपनी एक अलग पहचान बना सकता हूँ।
असम वैली स्कू ल मेरे जीवन काल का पहला आवासीय
विद्यालय है और यहीं मैंने भारत के  विभिन्न प्रांतों के  रहने
वाले दोस्तों के  साथ रहना और उनके  संस्कारों एवं रीति-
रिवाज़ों के  विषय में जाना। शुरुआत के  एक-दो महीनों तक
विद्यालय में मेरा कम मन लगता था लेकिन जैसे-जैसे समय
बीतता गया दोस्त बनते गए और मेरा मन भी लगने लगा।
विद्यालय के  सभी साथियों ने मुझे अपने भाइयों जैसा प्यार
और सम्मान दिया और सुख-दुःख की हर एक घड़ी में मेरा
भरसक सहयोग किया। मैंने इसी विद्यालय में रहकर सीखा
और जाना कि सहयोग, त्याग, सम्मान और आत्मनिर्भर होने
का गुण आवासीय विद्यालय से अच्छा और कहीं नहीं सीखा
जा सकता है।
पढ़ाई के  क्षेत्र में मैं एक सामान्य विद्यार्थी था। अच्छे  और
मेधावी विद्यार्थियों को देख-देखकर मैंने भी अध्ययन में रुचि
लेना शुरू कर दी। परिणामतः परीक्षाओं में मैं अच्छा प्रदर्शन
करने लगा और मेरा नाम भी शैक्षिक रूप से उन्नत विद्यार्थियों
में शामिल होने लगा। मेरी अच्छी शैक्षिक उन्नति को देखकर
मेरे माता-पिता के  चेहरे पर संतुष्टि भरी चमक दिखाई देने
लगी और इस कारण मुझे और अधिक मेहनत करने का
हौसला मिला।
शिक्षा के  क्षेत्र के  अतिरिक्त मैंने अन्य शिक्षा सहगामी
क्रियाकलापों में भी रुचि लेना आरंभ किया। मैंने इसी
विद्यालय में क्रिके ट, घुड़सवारी, बैडमिंटन, वालीबॉल के
साथ-साथ वाद-विवाद तथा अन्य साहित्यिक गतिविधियों में
भी सक्रिय सहभागिता की। घुड़सवारी ने मुझे न के वल
विद्यालय में बल्कि आस-पास के  क्षेत्रों में भी एक विशेष
पहचान दिलाई।

मैंने अपने अभिन्न मित्र अर्जुन चलिहा जो आजकल विद्यालय
का घुड़सवारी कप्तान है, के  साथ मिलकर अनेक घुड़सवारी
प्रतियोगिताओं में प्रतिभागिता की। उसी के  सहयोग एवं
उत्साहवर्धन से मैं वर्ष 2021 में असम का नम्बर वन घुड़सवार
बना। मेरे घुड़सवारी के  प्रशिक्षक श्रीमान जालम सिंह यह
खबर सुनकर बहुत प्रसन्न हुए। 
मेरी नेतृत्व क्षमता को देखकर मेरे सदनाध्यक्ष ने मुझे लोहित
सदन का हाउस प्रीफै क्ट बना दिया और मैंने अपने कर्त्तव्य
पालन में कोई कमी नहीं छोड़ी। मैंने हमेशा ही हर क्षेत्र में
अपने सदन को आगे रखने का ही प्रयास किया है। मैं अपने
जूनियर्स को हमेशा एक ही चीज बताना चाहता हूँ कि
आत्मानुशासन ही आपका विकास करने के  लिए सर्वाधिक
महत्त्वपूर्ण साधन है। मैं स्वयं भी आत्मसम्मान के  लिए
आत्मानुशासन को आवश्यक मानता हूँ। मैं अपनी सफलता
का पूरा श्रेय अपने गुरुजनों, मित्रों और परिवारजनों को देना
चाहता हूँ। मैं यही चाहता हूँ कि हमारी आने वाली पीढ़ी अपने
गुरुजनों, संबंधियों और सहयोगियों का सम्मान करें तथा
विद्यालय के  विकास में अपना योगदान दें क्योंकि विद्यालय
का विकास एवं आत्मविकास का अन्योन्याश्रित संबंध है।

काव्य बागरोडिया, हाउस-प्रीफै क्ट, लोहित सदन
कक्षा - बारहवीं



असम वैली स्कू ल में मैंने अपना पहला कदम 22 नवंबर 2015
को उस वक्त रखा जब मैं यहाँ प्रवेश के  लिए प्रवेश परीक्षा देने
आया था। तब इस विद्यालय की विशालता को देखकर मेरा
मन असमंजस में पड़ा हुआ था कि क्या मैं इस विद्यालय में
प्रवेश पा सकूँ गा ? मुझे विद्यालय के  द्वारा की गई व्यवस्थाएँ
बहुत ही उत्तम लगी थीं। उस दिन ही मैंने विद्यालय के  विराट
स्वरूप को देखा। इसके  प्राकृ तिक स्वरूप और खेल
सुविधाओं को देखकर मुझे इससे प्यार हो गया। वह दिन मुझे
आज भी याद है जब लगभग 20 दिनों के  लंबे इंतज़ार के  बाद
मेरे पास विद्यालय से पत्र पहुँचा कि मैंने प्रवेश के  लिए सारी
अर्हताएँ प्राप्त कर ली हैं, यह पढ़कर मेरी खुशी का ठिकाना
नहीं था। वह 4 मई का दिन था, जब मुझे इस विद्यालय में
प्रवेश करना था। सारी तैयारियाँ पूरी कर मैं अपने माता-पिता
के  साथ विद्यालय के  प्रवेश द्वार से ऐसा आया कि आज
बारहवीं कक्षा के  बाद ही मैं इस विद्यालय से बाहर कदम
रखूँगा।
मैं अपने परिवार का पहला सदस्य था जिसने आवासीय
विद्यालय में इतनी छोटी उम्र में प्रवेश लिया हो, लेकिन मानस
सदन में आने के  बाद मुझे ऐसा कभी लगा ही नहीं कि मैं
अपने परिवार से कहीं दूर हूँ। यह परिवार मुझे एक बड़े
परिवार के  रूप में लगने लगा। अपने प्रवेश के  प्रारंभिक दिनों
में मैंने अपने आपको कु छ खोया हुआ पाया क्योंकि मैं कभी
इतने बड़े विद्यालय में गया ही नहीं था। धीरे-धीरे विद्यालय के
प्रत्येक स्थान से मेरा परिचय होता चला गया, मैं और
विद्यालय एक-दूसरे को जानते चले गए, निकटता बढ़ती गई।
आज मैं स्कू ल में नहीं बल्कि स्कू ल मेरे दिल में बसता है।
असम वैली में मेरे पहले ट्यूटर श्रीमान प्राजंल बरुवा और
सदनाध्यक्ष श्रीमान शब्बीर अंसारी जी थे। मौलिक जैन और
तेजराज कश्यप ने पहली बार मुझे वाद-विवाद प्रतियोगिता
के  लिए चुना और प्रतियोगिता के  लिए तैयार किया। मैं अपने
इन सीनियर्स के  इस योगदान को हमेशा याद रखूँगा जिन्होंने
मुझे एक अच्छा मंचीय वक्ता बनने में मदद की। आज इसी
की बदौलत मैं इस योग्य बना हूँ कि मैं अपने जूनियर्स को
वाद-विवाद, कविता-वाचन एवं भाषण प्रतियोगिता के  लिए
तैयार करता हूँ। मैंने इस विद्यालय में आकर लगन से
खेलकू द, पढ़ाई-लिखाई और सांस्कृ तिक कार्यक्रमों में
सहभागिता की जिसके  फलस्वरूप दसवीं बोर्ड की परीक्षा में
मैंने 97.8 प्रतिशत अंक प्राप्त कर विद्यालय से छात्रवृत्ति प्राप्त
की। 

बारहवीं कक्षा में आने के  बाद शिक्षा के  क्षेत्र में मेरी
अभिरुचि को देखकर विद्यालय ने मुझे एके डमिक कै प्टन
बना दिया। प्रश्नोत्तरी के  क्षेत्र में मेरी प्रतिभा एवं प्रयासों को
ध्यान में रखकर विद्यालय ने मुझे क्विज़ कप्तान भी
बनाया। रचनात्मक लेखन में मेरी अभिरुचि को देखकर
मुझे भारतीय भाषा विभाग की पत्रिका जागरण का मुख्य
संपादक भी बनाया गया। अध्ययन के  प्रति रुचि के  कारण
मैं विद्यालय की पुस्तकालय समिति के  विशिष्ट सदस्य के
रूप में कार्य कर रहा हूँ। 
मैं अंत में विद्यालय के  प्रति अपना हार्दिक आभार व्यक्त
करना चाहता हूँ कि जिसने मुझे समय-समय पर हर संभव
सहयोग किया जिसके  कारण मैंने न के वल विद्यालय में
बल्कि अंतर-विद्यालयीय प्रतियोगिताओं में भी विद्यालय
का नाम रोशन किया। मैंने जी.टी.वी. पर प्रसारित क्विज़
प्रतियोगिता माइण्ड वार्स में भी अपने मित्र वसुमान
लोहिया के  साथ जाकर राष्ट्रीय स्तर तक पहचान बनाई
जिसका सारा श्रेय मैं अपने विद्यालय को ही देना चाहूँगा।
मेरे विद्यालय ने मुझे बहुत अधिक प्यार और सम्मान दिया
है और आज मैं जो कु छ भी हूँ, वह इसी विद्यालय के
कारण ही हूँ। 
इन छः सालों की असम वैली की यात्रा में मैंने अनेक
अनुभव हासिल किए है। कभी मैं किसी के  लिए रातभर
जागा हूँ तो कोई मेरे लिए रातभर जागकर किसी
प्रतियोगिता की तैयारी में मदद करता रहा है। मैं विद्यालय
के  कण-कण का आभारी हूँ क्योंकि मेरे बिताए इस समय
में हर किसी कण का अपना एक अलग योगदान रहा है।
मुझे नहीं पता कि विद्यालय से विदा लेते समय मुझे स्नातक
कक्षाओं में जाने की खुशी होगी या विद्यालय से बिछु ड़ने
का ग़म। यह तो आने वाला समय ही बताएगा लेकिन इतना
अवश्य है कि असम वैली स्कू ल के  सभी शिक्षकगण और
मेरे सदन के  सारे मित्रगण हमेशा ही मेरे दिल में बसे रहेंगे।
सी.डी. टी. क्वाडरेंट में अपने सीनियर्स से सीखना, फिर
सिखाना, क्रिके ट फील्ड में सीनियर्स से खेलना सीखना
और फिर जूनियर्स को उसी फील्ड में जाकर सिखाना एक
अलग ही एहसास होता है।

आरव जैन
एके डमिक एवं क्विज़ कप्तान

साल २०१६ के  मई के  दूसरे दिन मैंने पहली बार असम वैली
स्कू ल में कदम रखा और उस दिन से मेरी ज़िंदगी मानो बदल
गई। कक्षा सात में, मैं सबसे पहले टिहू में गई और उधर मुझे
ऐसे लगा जैसे मैंने इधर आकर बहुत अच्छा काम किया है ।
चाय बागान, ये सारे पेड़-पौधे, ये खुला आसमान देख कर
मुझे लगा कि यह स्वर्ग से कम नहीं है। मैं जब कभी अपने
विद्यालय को देखती हूँ तो यह मुझे किसी जन्नत से कम नहीं
लगता है। यहाँ पर सभी लोगों ने इतने स्नेह से मुझे विद्यालय
परिवार में शामिल किया और हर कदम पर प्रोत्साहित किया,
उसे शब्दों में बयान कर पाना मुश्किल है। आने के  पहले मुझे
ऐसा लग रहा था कि वहाँ सब कै सा होगा, मुझे जाना चाहिए
या नहीं पर इधर कदम रखने के  बाद मुझे कभी वापस घर
जाने का मन ही नहीं हुआ। पिछले दो साल तो लगभग घर पर
ही निकल गए पर फिर भी इस स्कू ल ने हमें बहुत अवसर दिए
हैं, चाहे वह ऑनलाइन रूप में ही क्यों न हों। 
समय कितनी जल्दी पंख लगाकर उड़ जाता है। आज जब मैं
बारहवीं कक्षा में आ चुकी हूँ और विद्यालय से विदा लेने के
लिए अब कु छ ही समय शेष है, तो मुझे ऐसा लगता है कि मैं
इस दुनिया से खुद को कै से अलग कर पाऊँ गी! मेरे सभी
दोस्तों ने मुझे हर घड़ी अपना असीम सहयोग दिया है। जब
कभी भी मैं किसी परेशानी में आई तो मेरे सदन के  सभी
लोग, मैंने अपने साथ खड़े पाए हैं।
अब देखते देखते छह साल हो गए हैं और मैं अपने विद्यालय
को पर्याप्त रूप से धन्यवाद भी नहीं दे सकती। इस जगह ने
मुझे सचमुच सब कु छ दिया है और एक सबसे अच्छी बात
बताना अनुचित न होगा कि इसने मुझे बेहतरीन यादें और
बंधन दिए हैं। इसने मुझे बहुत अवसर दिए हैं और मेरा
करियर बनाने के  हर कदम पर मुझे बहुत मदद की। 
यह स्कू ल हमेशा मेरे दिल में रहेगा और यहाँ की सारे यादें मैं
हमेशा अपने साथ लेकर चलूँगी।

जिया अग्रवाल 

अक्सर मुझसे पूछा जाता है कि “ अपनी जिंदगी की ऐसी
एक घटना बताओ, जिसने सब कु छ बदल दिया हो ” मानो
या न मानो मुझे यहाँ आना ही था। मैंने ‘दि असम वैली
स्कू ल’ को पहले तब देखा था जब मैं के वल दस महीने की
बच्ची थी। 

उस समय मैं बहुत छोटी थी तब मैं अपने माता-पिता के
साथ इस स्कू ल में आई थी। यह मेरा इस विद्यालय में मेरा
पहला आगमन था और मुझे उस समय कु छ भान भी नहीं
था।  ग्यारह वर्ष की उम्र में जब मैंने यहाँ दाखिला लिया तब
मुझे ज़रा भी अंदाज़ा नहीं था कि इस जगह से मुझे इतना
लगाव हो जाएगा। मुझे आज भी वह दिन याद है जब मेरे
माता- पिता मुझे पहली बार इस स्कू ल में छोड़ कर जा रहे
थे तब मैं बड़ी खुश थी और मेरी आँखों से आँसू की एक बूँद
भी नहीं निकली थी। ऐसे ही मैं यहाँ पर गाते, नाचते, और
नाटक करते- करते बड़ी हो गई और मुझे कु छ पता भी नहीं
चला। जब मैं कक्षा नवमीं या दसवीं में थी, तब मेरे सभी
सहपाठी सदन में अक्सर आराम कर रहे होते थे परंतु मेरे
साथ यह कभी नहीं हुआ। उस समय मैं कु छ न कु छ कर
रही होती थी क्योंकि मुझे अपने खाली समय में भी कु छ
करते रहना अच्छा लगता था। 
जब मैं कक्षा दस में थी तब मैंने पितृ सत्तात्मकता के  बारे में
समझना शुरू किया। मैंने जाना कि यह समाज की एक
बहुत बड़ी समस्या है और इसे जड़ से हटाने का एकमात्र
तरीका था कि हमारे स्कू ल के  बच्चों को बताना कि यह
सोच बहुत ही पुरानी और गलत है। 
इसी क्रम में मैं ‘दि असम वैली स्कू ल’ की पहली बार चुनाव
के  माध्यम से चुनी हुई दूसरी बालिका कप्तान बनी । मुझे
आज भी याद है कि उस दिन सभी लड़कियों की आँखों में
खुशी के  आँसू थे और हर लड़की रोई थी क्योंकि यह मेरी
नहीं हम सबकी जीत थी परंतु यह तो अभी शुरुआत थी,
आने वाले वर्ष में मैंने जो कु छ भी सीखा उसे मैं कभी भी
नहीं भुला पाऊँ गी। मैंने अपने अंदर ही देखना, सीखना
औए समझना सीखा। मैंने सीखा कि हमें अपनी लड़ाई
स्वयं ही लड़नी पड़ती है । मैंने सबसे ज़्यादा शुक्रगुज़ार होने
का महत्त्व सीखा । 
इस विद्यालय ने बहुत कु छ दिया। मेरे सभी साथी जो मेरे
परिवार के  समान हैं, मेरे सभी शिक्षक जो कि मेरे माता-
पिता के  समान हैं। उन्हें मैं कभी नहीं भूल सकती। यह
विद्यालय कब मुझे, मेरे घर से भी ज़्यादा प्यारा लगने लगा,
इस बात का मुझे पता भी नहीं चला। 

नव्या चमड़िया, स्कू ल कै प्टन 
कक्षा - बारहवीं

रचनात्मक लेखन

इसी क्रम में हिन्दी विभाग द्वारा दिनांक 19/9/20 को
फे सबुक लाइव कविता पाठ का आयोजन किया गया।
इस कार्यक्रम में 47 बच्चों ने अपनी कविताएँ प्रस्तुत कीं
तथा कु छ बच्चों ने अपनी स्वरचित कविताएँ भी प्रस्तुत
कीं जिसे दर्शकों द्वारा खूब सराहा गया। इस कार्यक्रम में
विद्यालय के  सभी शिक्षक उपस्थित रहे। अभिभावकों ने
बच्चों के  इस अद्भुत प्रयास की सराहना की। विद्यालय के
प्रधानाचार्य डॉ. विधुके श विमल ने कार्यक्रम की सराहना
करते हुये बच्चों को प्रोत्साहित किया।
हिंदी विभाग द्वारा अगस्त के  महीने में हिंदी रचनात्मक
लेखन प्रतियोगिता का आयोजन किया गया, जिसमें
कक्षा पाँचवीं से लेकर बारहवीं तक के  विद्यार्थियों ने पूरे
उत्साह के  साथ सहभागिता की। यह प्रतियोगिता
सीनियर एवं जूनियर वर्ग में विभाजित की गई।
प्रतियोगिता के  लिए बच्चों को स्वतंत्र रूप से विषयों को
चयनित कर स्वतंत्र विधा का प्रयोग करते हुए लेखन को
प्रोत्साहित किया गया। इस प्रतियोगिता में जूनियर वर्ग से
ध्रुव पृथानी ने प्रथम स्थान, द्वितीय स्थान कृ ष्णा अग्रवाल
एवं तृतीय स्थान अद्रिका डे ने प्राप्त किया। नील कश्यप
के  लेखन को सांत्वना पुरस्कार के  लिए चयनित किया
गया। सीनियर वर्ग में समर मजूमदार ने प्रथम, ओजस्वी
अग्रवाल और नमन टिबरीबाल ने द्वितीय तथा आर्यमान
चौधरी ने तृतीय स्थान प्राप्त किया। आरव जैन की रचना
को सांत्वना पुरस्कार दिया गया।

वरिष्ठ-वर्ग व्यक्तिगत हिन्दी कविता पाठ प्रतियोगिता

कविता भावों की अभिव्यक्ति का एक सशक्त माध्यम है।
यह हमारे अंदर सकारात्मक ऊर्जा का संचार करती है।
हिन्दी विभाग द्वारा सीनियर वर्ग के  लिए दिनांक 9-1-
2021 को व्यक्तिगत कविता पाठ का आयोजन किया
गया। इस कविता पाठ में विद्यालय में उपस्थित छात्र-
छात्राओं ने अपनी रचनाओं को सभी के  समक्ष प्रस्तुत
किया और बहुत से बच्चे जो विद्यालय परिसर में
उपस्थित नहीं थे, उन्होंने अपनी कविता प्रस्तुति
ऑनलाइन माध्यम से सभी के  सामने रखीं।

इस प्रतियोगिता में कु ल 22 छात्र-छात्राओं ने अपनी
सहभागिता सुनिश्चित की। जिसमें अनुष्का जोशी, आरव
जैन, आदित्य कु मार उपाध्याय, देव अग्रवाल, युवराज
सुरेखा, जिया अग्रवाल, कश्वी भारतीय, समर मजूमदार,
कृ ष अग्रवाल, आर्यमान चौधरी, हमराज सिंह जस्सल,
अर्चित पाठक, नमन टिबरीवाल, अन्विता डे, विधि
अग्रवाल, फरिहा ज़मान, आदित्य पाणिग्रही, सिद्धि
अग्रवाल, हिया के शन, ओजस्वी अग्रवाल, काश्वी
अग्रवाल, और कर्मा चामलिंग ने भाग लिया। 
इस प्रतियोगिता के  परिणाम इस प्रकार रहे - हमराज
सिंह जस्सल प्रथम स्थान, कृ ष अग्रवाल द्वितीय स्थान,
आदित्य कु मार उपाध्याय द्वितीय स्थान, अन्विता डे एवं
आरव जैन तृतीय स्थान तथा समर मजूमदार, अर्चित
पाठक, कर्मा चामलिंग सांत्वना पुरस्कार।

अंतर-सदनीय वाद-विवाद प्रतियोगिता (सीनियर वर्ग)

इस वर्ष विद्यालय में सीनियर वर्ग अंतर-सदनीय वाद-
विवाद प्रतियोगिता का आयोजन संवर्धित कै म्ब्रिज
प्रारूप पर किया गया। जिसमें सदन समूह के  कु ल अंकों
के  आधार पर प्रतियोगिता के  स्थानों का निर्धारण किया
गया। 
इस प्रतियोगिता में सदनवार निम्नलिखित प्रतिभागी
सम्मलित रहे। 
जिनारी-मानस से हमराज सिंह जस्सल, जिया अग्रवाल,
निलय ढकाल, सताक्षी सिंह एवं आरव जैन।
सुभानसिरी-नैमडैंग से अनुष्का जोशी, वासुमान
लोहिया, आर्यन खाटूवाला, आदित्य कु मार उपाध्याय
एवं हिया के शन। भोरोली-लोहित से नव्या चमड़िया,
श्रीप्रिया कजारिया, काव्य बागरोडिया, सिकु नप्रिया
गोस्वामी एवं सृष्टि बजाज़। कोपिली-धनसिरी से अल्का
झँवर, सिद्धि अग्रवाल, कृ ष अग्रवाल, श्रेयांश शर्मा एवं
स्पर्श अग्रवाल। प्रतियोगिता पाँच चरणों में संपन्न हुई।
सभी सदनों ने एक दूसरे के  साथ प्रतियोगिता में
मुकाबला किया।

पहले चरण की प्रतियोगिता में जिनारी मानस का
मुकाबला सुबानसिरी नैंमडेंग से हुआ जिसमें जिनारी
मानस विजेता रहा और उत्तम वक्ता  आर्यन खाटूवाला
तथा विश्वसनीय वक्ता हमराज सिंह जस्सल रहे। दूसरी
प्रतियोगिता भोरोली-लोहित बनाम कोपिली-धनसिरी
हुई जिसमें भोरोली-लोहित विजेता रहा और उत्तम वक्ता
नव्या चमड़िया तथा अल्का झँवर एवं जिया अग्रवाल
विश्वसनीय वक्ता रहे।
दूसरे चरण की प्रतियोगिता में कोपिली-धनसिरी का
मुकाबला जिनारी-मानस के  साथ हुआ जिसमें जिनारी-
मानस विजेता रहा और हमराज सिंह जस्सल उत्तम वक्ता
एवं कृ ष अग्रवाल विश्वसनीय वक्ता रहे। दूसरी
प्रतियोगिता सुबानसिरी-नैंमडेंग तथा भोरोली-लोहित के
बीच हुई जिसमें भोरोली-लोहित विजेता रहा एवं नव्या
चमड़िया उत्तम वक्ता तथा आर्यन खाटूवाला विश्वसनीय
वक्ता रहे।
तीसरे चरण की प्रतियोगिता जिनारी-मानस एवं भोरोली-
लोहित के  बीच हुई जिसमें जिनारी-मानस विजेता रहा
और नव्या चमड़िया उत्तम वक्ता तथा निलय ढकाल
विश्वसनीय वक्ता रहे। दूसरी प्रतियोगिता में सुबानसिरी-
नैंमडेंग एवं कोपिली-धनसिरी के  बीच हुई जिसमें
सुबानसिरी-नैंमडेंग की टीम विजेता रही और आर्यन
खाटूवाला उत्तम वक्ता एवं कृ ष अग्रवाल विश्वसनीय वक्ता
रहे।
सेमी फाइनल का मुकाबला कोपिली-धनसिरी एवं
सुबानसिरी-नैंमडेंग के  बीच हुआ जिसमें सुबानसिरी-
नैंमडेंग विजेता रहा और वासुमान लोहिया उत्तम वक्ता
एवं अल्का झँवर विश्वसनीय वक्ता रहे। 
फाइनल प्रतियोगिता जिनारी-मानस एवं सुबानसिरी-
नैंमडेंग के  बीच हुआ जिसमें जिनारी-मानस की टीम
विजेता रही और इस प्रतियोगिता में हमराज सिंह जस्सल
उत्तम वक्ता और आर्यन खाटूवाला विश्वसनीय वक्ता रहे।
विद्यालय में अध्ययन-अध्यापन विभाग की उपाध्यक्षा
श्रीमती शकीला बानो ने विजेता सदन को अटल ट्रॉफी
प्रदान की।

अंतर सदनीय वाद-विवाद प्रतियोगिता (जूनियर वर्ग)

इस वर्ष विद्यालय में जूनियर वर्ग अंतर सदनीय वाद-
विवाद प्रतियोगिता का आयोजन संवर्धित कै म्ब्रिज
फॉरमेट पर आधारित रहा। जिसमें सदन समूह के  कु ल
अंको के  आधार पर प्रतियोगिता के  स्थानों का निर्धारण
किया गया। इस प्रतियोगिता में सदनवार निम्नलिखित
प्रतिभागी सम्मलित रहे।
जिनारी-मानस सदन से प्रथम हवेलिया, एहसास
अग्रवाल, अनुश्री सिंह, बबली कनवर। भोरोली-लोहित
सदन से जीवितेश अग्रवाल, उर्वी राठी, नंदिका दत्ता,
सिद्धांत सिंह। कोपिली-धनसिरी सदन से अर्णव
अग्रवाल, हेमंग अग्रवाल, सोहम अग्रवाल, अनन्या
यादव। सुभानसिरी- नैमडैंग सदन से इवानन शांडिल्य,
सक्षम जैन बेंजामिन, अद्रिका डे, आद्या रक्षित। 
प्रतियोगिता के  प्रथम चरण में जिनारी-मानस बनाम
सुभानसिरी-नैमडैंग और भोरोली-लोहित बनाम
कोपिली-धनसिरी के  बीच वाद-विवाद सम्पन्न हुआ। इस
चरण  में विषय ‘कोरोना को रोकने का एकमात्र उपाय
लॉक डाउन ही है’ निर्धारित किया गया। जिसमें प्रथम
स्थान पर जिनारी-मानस, द्वितीय स्थान पर सुभानसिरी-
नैमडैंग, तृतीय स्थान पर कोपिली-धनसिरी और चतुर्थ
स्थान पर भोरोली-लोहित रहा। इस प्रतियोगिता में उत्तम
वक्ता प्रथम हवेलिया और अनन्या यादव तथा विश्वसनीय
वक्ता सक्षम जैन बेंजामिन और उर्वी राठी रहे। 
प्रतियोगिता के  दूसरे चरण में भोरोली-लोहित बनाम
कोपिली-धनसिरी और जिनारी-मानस बनाम
सुभानसिरी-नैमडैंग के  बीच वाद-विवाद सम्पन्न हुआ।
इस चरण में विषय ‘परंपरागत शिक्षा पद्धति ऑनलाइन
शिक्षा पद्धति से बेहतर है’ निर्धारित किया गया। जिसमें
प्रथम स्थान पर जिनारी-मानस, द्वितीय स्थान पर
सुभानसिरी-नैमडैंग, तृतीय स्थान पर भोरोली-लोहित
और चतुर्थ स्थान पर कोपिली-धनसिरी रहा। इस
प्रतियोगिता में उत्तम वक्ता एहसास अग्रवाल और अनन्या
यादव तथा विश्वसनीय वक्ता प्रथम हवेलिया  और
सिद्धान्त सिंह रहे। विजेता सदन जिनारी-मानस को
‘अटल ट्राफी’ प्रदान की गयी। 

इस कार्यक्रम में विद्यालय के  सभी पदाधिकारी एवं
शिक्षक गण उपस्थित रहें। इस कार्यक्रम में विद्यालय के
वरिष्ठ वर्ग के  कु छ विद्यार्थियों और शिक्षकों ने संयुक्त रूप
से अपनी सहभागिता दी। सभी विद्यार्थी ऑनलाइन के
माध्यम से इस कार्यक्रम में सम्मिलित हुए तथा सभी
शिक्षकों ने सभागार में उपस्थित होकर अपनी
सहभागिता सुनिश्चित की। कु छ शिक्षक ऑनलाइन से भी
जुड़कर अपने कविता वाचन के  द्वारा इस कार्यक्रम को
सफल बनाने में अपना सहयोग दिया। विद्यालय के
विद्यार्थियों में वरिष्ठ वर्ग के  अंतर्गत वसुमान लोहिया,
जिया अग्रवाल, अल्का झँवर, अनुष्का जोशी, आदित्य
उपाध्याय, देव अग्रवाल, सिद्धी अग्रवाल, ओजस्वी
अग्रवाल, काश्वी अग्रवाल तथा लविश शर्मा आदि ने
अपनी विभिन्न कविताओं के  माध्यम से हिन्दी का सम्मान
किया। इनमें से कु छ विद्यार्थियों की स्वरचित कविताएँ
भी थीं। सहभागी शिक्षकों में मुख्य रूप से श्रीमान दुल्लू
दत्ता, डॉ. कु लजीत सिंह, श्रीमान तुषार भारद्वाज,
श्रीमान अरविंद बेंजामिन, श्रीमान संजय कु मार दीक्षित,
श्रीमान मुकु न्द माधव चंद्रचूड़ शुक्ला, श्रीमान देवेश
प्रजापति, श्रीमान प्रांजल साइकिया, श्रीमान मनोज
हजारिका, श्रीमान प्रांजल बरुआ, श्रीमती प्रणीता
गोस्वामी, श्रीमती दूर्वा गोस्वामी, श्रीमती प्रार्थना बोरा,
डॉ. पूजा जैन, श्रीमती रूपाली, सुश्री इशिता मल्होत्रा,
सुश्री राया मुखोपाध्याय आदि ने अपने विभिन्न अंदाज में
अपनी कविताओं एवं गीत- संगीत के  माध्यम से हिन्दी
भाषा के  महत्त्व एवं भाषा की गरिमा को सार्थक करने का
प्रयास किया। 
अंत में कार्यक्रम के  अध्यक्ष एवं विद्यालय के  प्रधानाचार्य
डॉ. विधुके श विमल ने भाषा के  महत्त्व पर प्रकाश डालते
हुए , सभी सहभागियों के  हिन्दी दिवस में रुचि और
उत्साह पूर्वक सहभागिता एवं उनकी स्वरचित कविताओं
की सराहना करते हुए उन्हें साधुवाद दिया तथा सभी को
तनावमुक्त जीवन शैली के  निर्माण हेतु अपनी एक
कविता के  द्वारा रचनात्मक क्रिया-कलापों की ओर प्रेरित
किया।

हिन्दी दिवस साप्ताहिक कार्यक्रम



हिन्दी विभाग द्वारा दिनांक 14/9/21 से 18/9/21 तक
विद्यालय में हिन्दी दिवस के  अवसर पर एक साप्ताहिक
कार्यक्रम आयोजित किया गया । जिसमें कक्षा 1 से लेकर
8 वीं तक के  बच्चों ने विभिन्न प्रकार की गतिविधियों में
भाग लिया। छात्र- छात्राओं ने बड़े ही उत्साह के  साथ
अपनी सहभागिता सुनिश्चित की। 
प्रथम दिन कक्षा 1 से लेकर 8 वीं तक के  बच्चों ने कहानी
वाचन में भाग लिया। बच्चों ने कु छ पुरानी और रोमांचित
करने वाली तथा कु छ ने स्वरचित कहानी सुनाकर सभी
को मंत्रमुग्ध कर दिया। 
दूसरे दिन कक्षा 1 से लेकर 6 वीं तक के  बच्चों ने कविता
पाठ और संवाद वाचन में भाग लिया । बच्चों ने फिल्मों
के  प्रमुख पात्रों के  संवादों को बोलकर उनकी बेहतरीन
प्रस्तुति की। कक्षा 7 और 8 के  बच्चों ने फिल्म और
किताब- समीक्षा में भाग लिया । उन्होंने अपने-अपने
बेहतरीन तर्कों से समीक्षा को रोचक बनाया। 
तीसरे दिन कक्षा 1 से लेकर 8 वीं तक के  बच्चों ने
रचनात्मक लेखन में भाग लिया। सभी बच्चों ने अपनी
पसंद के  विषयों पर लेखन कार्य किया। जिसमें कहानी
लेखन, कविता लेखन, यात्रा संस्मरण और वर्तमान
परिस्थितियों पर लेखन प्रमुख रहा । 
इसी क्रम में हिन्दी विभाग द्वारा हिन्दी दिवस समापन
समारोह के  उपलक्ष्य में दिनांक 26/9/21 को कविता पाठ
का आयोजन किया गया। इस कार्यक्रम में बच्चों ने
अपनी कविताएँ प्रस्तुत कीं ।

हिन्दी दिवस – समारोह

दि असम वैली स्कू ल के  तत्वाधान में दिनांक 14 सितंबर
को हिन्दी दिवस के  उपलक्ष्य में विद्यालय के  सभागार में
‘एक शाम कविता और गीतों के  नाम’ कार्यक्रम का
आयोजन हिन्दी विभाग द्वारा किया गया। इस कार्यक्रम
का शुभारंभ संस्था के  निदेशक श्रीमान / श्रीमती घोष ने
अपने कर कमलों से दीप प्रज्ज्वलित करते हुए किया।
संस्था के  निदेशक श्रीमान समीक घोष कार्यक्रम के  मुख्य
अतिथि के  रूप में उपस्थित थे। मंच संचालन श्रीमान
अनिल यादव जी ने किया।

आदित्य कु मार उपाध्याय 
कक्षा - ग्यारहवीं

कक्षा आठवीं से आन्या सरकार ने प्रथम, अहोना चौधरी
ने द्वितीय, प्रथम हवेलिया ने तृतीय तथा शिरीन
जायसवाल ने सांत्वना पुरस्कार प्राप्त किया।
प्रतियोगिता के  अंत में हिंदी विभागाध्यक्ष ने सभी का
धन्यवाद ज्ञापन करते हुए कहा कि इसी प्रकार भविष्य में
हिंदी विभाग विद्यार्थियों के  सर्वांगीण विकास हेतु
अनेकानेक प्रतियोगिताओं का आयोजन कराने के  लिए
कटिबद्ध है।

कनिष्ठ-वर्ग व्यक्तिगत हिन्दी कविता पाठ
प्रतियोगिता



हिन्दी विभाग द्वारा दिनांक नौ मई 2021 को जूनियर वर्ग
व्यक्तिगत हिन्दी कविता पाठ प्रतियोगिता का आयोजन
किया गया। इस प्रतियोगिता में कक्षा 5 से 8 तक के
विद्यार्थियों ने भाग लिया। इस प्रतियोगिता में कु ल 38
बच्चों ने भाग लिया था ।
जिसमें कक्षा 5 से निशिका पटोदिया, जिगनाशा बोरा,
अभिज्ञान प्रकाश, अवन्तिका खेरसा, भव्या चंडक,
आन्वी घोष, अवनी बजाज और  अमन भगत ने अपनी-
अपनी कविताएँ प्रस्तुत कीं।
कक्षा 6 से प्रदान्या कश्यप, शबाहत शब्बीर अंसारी,
अनन्या यादव, अद्रिका डे, शांभवी चौहान,  रोनित दत्ता
राय, रोनित बोरा, द्वीपनिता नाथ, डेलिशा मोदगिल,
सुचान मलिक, बेंजामिन मैकडोनाल्ड  और कपिल डे ने
भाग लिया। 
कक्षा 7 से दीपशिखा नाथ, जीवितेश अग्रवाला, तनय
पंसारी, झलक टोडी, हार्दिक पोद्दार, सिद्धि प्रियदर्शिनी,
और अनुश्री सिंह ने भाग लिया। 
कक्षा 8 से नीव के जरीवाल, विवान अग्रवाल, प्रथम
हवेलिया, कसक लाढा, बबली कनवर, कश्यप तिवारी,
आन्या सरकार, ध्रुव पृथानी, सक्षम जैन बेंजामिन,
शिरीन जायसवाल और अहोना चौधरी ने कविता पाठ
किया। कार्यक्रम का संचालन कक्षा 12 के  छात्र अर्चित
पाठक ने किया।
इस प्रतियोगिता के  परिणाम इस प्रकार रहे- कक्षा पाँचवीं
में आन्वी घोष ने प्रथम, जिगनाशा बोरा ने द्वितीय,
अवन्तिका खेरसा ने तृतीय तथा भव्या चंडक ने सांत्वना
पुरस्कार प्राप्त किया।
कक्षा छठवीं में शांभवी चौहान ने प्रथम, अनन्या यादव ने
द्वितीय, शबाहत शब्बीर अंसारी ने तृतीय तथा आद्रिका
डे ने सांत्वना पुरस्कार प्राप्त किया।
कक्षा सातवीं में तनय पंसारी एवं जिवितेश अग्रवाला ने
संयुक्त रूप से प्रथम, दीपशिखा नाथ ने द्वितीय, झलक
टोडी ने तृतीय तथा अनुश्री सिंह ने सांत्वना पुरस्कार प्राप्त
किया।

आदित्य कु मार उपाध्याय 
कक्षा - ग्यारहवीं

सौजन्य - अवन्या जसरासरिया



वर्ग पहेली

इस वर्ग पहेली का हल इसी पत्रिका के  एक पृष्ठ पर दिया गया है।

नीचे दी गई वर्ग पहेली को पूर्ण कीजिए।

मेधा परीक्षण

वर्ग पहेली उत्तरमाला

चित्रकार से पहले के  समान दूसरा चित्र बनाते समय, उसमें कु छ गलतियाँ रह गई हैं।

जितने कम समय में आप सभी गलतियों की संख्या ढूँढ़ लेते हैं, उतनी ही आपकी बुद्धि तीव्रगामी है।

आओ रास्ता ढँूढ़ंे  .........

सौजन्य - अवन्या एवं ध्वनि

विभागीय गतिविधियाँ  : एक झलक

विभागीय गतिविधियाँ  : एक झलक



अध्यापक -  जितने विद्यार्थी काम पूरा करके  नहीं लाए हैं,वे सब दो-दो डंडे खाएँगे । 

एक छात्र -जी, मैं जाऊँ  क्योंकि माँ ने कहा था कि स्कू ल की कोई चीज़ मत खाना । 

मित्र सुरेश - तुम्हारे यहाँ की मक्खियाँ बहुत परेशान करती हैं, बार-बार उड़ाता हूँ फिर भी आकर बैठ जाती हैं । 

मित्र रमेश- मैं भी इनकी आदत से परेशान हूँ, ये जो भी गंदी चीज़ देखती हैं वहीं आकर बैठ जाती हैं। 

पिता अपने बेटे से - बेटा, अफ़सोस न करो, भाग्य में फे ल होना लिखा था सो हो गए। 

बेटा अपने पिता से – पिता जी, वह तो अच्छा हुआ कि मैंने मेहनत नहीं की वरना सारी मेहनत बेकार जाती। 

एक ग्राहक (नाई से) - अरे भाई, तुमने कभी गधे की हजामत बनाई है ? 

नाई (दाढ़ी पर ब्रुश चलते हुए ) – जी नहीं, आज पहली बार है । 

ट्रेन में एक लड़का एक व्यक्ति के  साथ सटता चला जा रहा था । वह व्यक्ति गुस्से में बोले – “ अब तुम मेरे सिर

पर बैठ जाओ ।”

लड़का – (उनकी गंजी चाँद देखते हुए) ना बाबा ना, वहाँ तो फिसलने का डर है ।  

अध्यापक – रोग के  कीटाणु को जर्म कहते हैं । बताओ, जर्म कहाँ से आते हैं ? 

छात्र - जर्मनी से।

माँ, अपने बेटे से -क्यों बेटे, आज तुमने स्कू ल में कोई शरारत तो नहीं की ? 

बेटा - बिल्कु ल नहीं, आज तो मैं चुपचाप मुर्गा बना रहा । 

अध्यापक - तूफ़ान किसे कहते हैं ? सोनी तुम बताओ ? 

सोनी - हवा की जल्दबाज़ी को तूफ़ान कहते हैं । 




हँसना मना है !

अनन्या यादव
कक्षा  - छठवीं

1. बिन खाए , बिन पिए , सबके  घर में रहता हूँ । ना खाता हूँ, ना रोता हूँ, घर की रखवाली करता हूँ ।
उत्तर -  ताला 


2. सिर पर कलगी , पर मुर्गा नहीं हूँ । करता हूँ नाच , पर कलाकार नहीं हूँ , तो बताओ आखिर क्या हूँ?
उत्तर - मोर


3. पैर नहीं हैं , पर चलती रहती हूँ । दोनों हाथों से अपना मुँह पोंछती रहती हूँ।
उत्तर   – घड़ी


4. बिना पैर के  करती यात्रा , मेरे बिना तुम मर जाओगे , दो अक्षर का मेरा नाम , क्या तुम मेरे बिना रह पाओगे ।
उत्तर  – हवा


5. काले वन की रानी हूँ , लाल पानी पीती हूँ ।
उत्तर  – खटमल


6. अपनों के  ही घर यह जाएँ, तीन अक्षर का नाम बताएँ, शुरू के  2 अति हो जाए , अंतिम 2 से तिथि बताएँ ।
उत्तर  – अतिथि


7. बीमार नहीं रहती , फिर भी खाती है गोली , बच्चे बूढ़े  डर जाते सुन कर मेरी बोली ।
उत्तर  – बंदूक


8. खाते नहीं चबाते लोग , काट में कड़वा रस संयोग , दाँत  जीभ की करें सफाई , बोलो बात समझ में आई । 
उत्तर – दातुन


9. चार ड्राइवर एक सवारी , उसके  पीछे  जनता भारी।
उत्तर – मुर्दा / लाश 


10. 'ऊँ ट की बैठक , हिरन की चाल , बोलो वह कौन है पहलवान।
उत्तर – मेंढक

शांभवी चौहान 
कक्षा  -  छठवीं




बूझो तो जानें

বাংলা
 ভাষা বিভাগবাংলা
 ভাষা বিভাগ

प्रतिभा सम्मान  : एक झलक

